
Abstrak: Dakwah Strategik Kepada Pemerintah: Satu Analisis SWOT terhadap Dakwah nabi Ibrahim 

as. dalam al-Quran merupakan satu kajian yang bersifat kepustakaan yang menyajikan kajian 

perancangan dan tindakan nabi Ibrahim as. semasa berdakwah kepada Namrud, pemerintah di zaman 

tersebut. Berdasarkan maklumat di dalam al-Quran, semua kekuatan/kelebihan Ibrahim (S), 

kekurangan/kelemahannya (W), peluang yang ada (O) dan ancaman yang diterima dari musuh (T), 

diperolehi dan dianalisis. Pengumpulan maklumat dari al-Quran dan tafsiran ulama digunakan bagi 

memastikan segala maklumat adalah sahih. Tindakan nabi Ibrahim as. menghadapi musuhnya adalah 

berdasarkan kekuatan yang Allah SWT. anugerahkan, peluang keadaan yang bersesuaian dari ancaman-

ancaman yang diterima. Sebagai seorang manusia, nabi Ibrahim as. mengatasi kekurangan/kelemahan 

dengan cara diajarkan Allah SWT. sesuai apa yang tercatat dalam al-Quran. Perancangan dan tindakan 

yang diambil nabi Ibrahim as. dan persiapan yang dibuat, merupakan satu panduan yang menjadi 

pedoman kepada para pendakwah masa kini. Segalanya mendidik kita agar merancang dan 

melaksanakan dakwah dengan sebaik mungkin agar diterima dan mendapat keredaan Allah SWT 

 

Kata kunci: Dakwah Strategik, Kekuatan, Kelemahan, Peluang, Ancaman dan Analisis. 

 

Abstract: Strategic Da'wah to the Government: A SWOT Analysis of the Da'wah of the Prophet Ibrahim 

as. in the Qur'an is a library research that presents a study of the actions of the Prophet Ibrahim while 

preaching to Namrud, the ruler of the time. Based on the information in the Qur'an, all the strengths / 

advantages of Ibrahim (S), his weaknesses (W), the opportunities available (O) and the threats received 

from the enemies (T), are obtained and analyzed. Collection of information from the Quran is used to 

ensure that all information is authentic. The actions of the Prophet Ibrahim as. facing his enemy were 

based on the strength that Allah SWT. bestowed and the opportunities of appropriate circumstances 

from the threats received. As a human being, the Prophet Ibrahim as. overcome shortcomings / 

weaknesses in the ways taught by Allah SWT. in accordance with what is stated in the Qur'an. The 

actions taken by the Prophet Ibrahim as. and the preparations made, is a guide that serves as a model for 

today's preachers. Everything educates us to plan da'wah as best as possible in order to be accepted and 

get the grace of Allah SWT. 

PENGENALAN 

 

Perkataan ‘strategik” berasal dari perkataan Inggeris iaitu ‘strategic’ yang bermaksud kata sifat 

berkenaan dengan ‘helah’ atau ‘muslihat’ (contoh seperti helah dalam peperangan) (Kamus 

Dwibahasa Bahasa Inggeris-Bahasa Melayu 1999: 1240).  

Manakala menurut Kamus Dewan (2018) Edisi Ketiga, ‘strategik’ berasal dari 

perkataan ‘strategi’ iaitu ilmu tentang cara-cara merancang dan melaksanakan tindak tanduk, 

rancangan yang teratur (yang memperhitung pelbagai faktor). Untuk mencapai matlamat dan 

kejayaan organisasi, perkataan ‘strategik’ digabungkan dengan perancangan menjadi 

‘perancangan strategik’.  

Menurut Ansoff (1984) dan Juhary Ali & Ishak Ismail (2004), pengurusan dan 

perancangan strategik merupakan satu sistem untuk menentukan hala tuju masa depan 

sesebuah organisasi. Hal ini bertujuan untuk menentukan cara organisasi dapat terus bertahan 

dan bersaing serta berjaya dalam persekitaran yang sentiasa berubah dan tidak menentu. 

Antara perkara asas dalam perancangan strategik ialah dengan menggunakan analisis SWOT 

(Strenght (kekuatan), Weaknesses (kelemahan), Oppurtunity (Peluang) dan Treat (Ancaman)). 

Teknik ini mula di pelopori oleh Albert Humprey sekitar tahun 1960 an semasa diberi 

kepercayaan membuat perancangan Stanford Research Institute 1960-1970. Beliau bersama 

pasukannya yang terdiri dari Marion Dosher, Dr Otis Benepe, Robert Stewart, dan Birger Lie 

juga diberi kepercayaan mencari punca kegagalan sesuatu anak syarikat yang dibiayai oleh 

Fortune 500 (https://sumber-kearifan.blogspot.com/2014/02/sejarah-asal-usul-model-

analisis-swot.html). Sejak itu analisis ini menjadi teknik yang diterima dan diguna secara 

meluas untuk meningkatkan kecemerlangan organisasi. Tujuan analisis swot ini ialah untuk 

mengetahui keadaan sebenar organisasi dan mengunjurkan keadaan pada masa hadapan. 

Menurut Irwan Syah Putra (2012) analisis swot ini dapat memaksimumkan kekuatan dan 

peluang manakala kelemahan dan ancaman diminimumkan. 

Bagi memanfaat perkembangan ilmu pengurusan organisasi terkini, pengkaji cuba 

mengaplikasikannya dalam bidang dakwah yang disebut sebagai dakwah strategik. Oleh sebab 

itu, dakwah strategik adalah dakwah yang mempunyai perancangan yang rapi, mengandungi 

corak tindakan yang konsisten, mengambil kira faktor-faktor persekitaran, mempunyai taktik 

mengatasi ancaman yang bakal dihadapi dan melibatkan panduan teori, pengalaman serta tepat 

pada masa dan ketikanya. Sesungguhnya Allah SWT. tidak menuntut hasil, tetapi tidak 

bermakna dakwah boleh dilakukan tanpa perencanaan, misi dan visi yang tersusun rapi.  

Oleh itu, diharapkan dalam berdakwah sama ada secara peribadi atau organisasi, 

perancangan dan pelaksanaan dakwah tersebut mestilah efektif sampai kepada masyarakat 

atau pemerintah sesuai dengan masa dan ketikanya. Islam mengajar umatnya agar melakukan 

sesuatu pekerjaan dengan bersungguh-sungguh. Jika diberi amanah, kita laksanakan amanah 

dengan sempurna, jika diberi tanggungjawab, kita laksanakan tanggungjawab dengan 

sempurna. Termasuklah dalam merancang sesuatu kegiatan dakwah, kita laksanakan dengan 

sempurna dan bersungguh-sungguh. Seperti mana pesanan nabi dalam sebuah hadis daripada 

Aisyah RA, bahawa Nabi SAW bersabda (al-Tabrani, 1:275): 

  

َ عَزَّ وَجَلَّ يحُِبُّ إِذاَ عَمِلَ أحََدكُُمْ عَمَلًا أنَْ يتُقِْنَهُ(   )إِنَّ اللََّّ

 

Maksudnya: “Allah SWT. menyukai setiap orang dari kamu yang 

menyelesaikan tugasnya dengan cara yang sempurna”.  

 

Hadis ini dijelaskan lagi dengan sebuah hadis nabi dari Ibnu Mas’ud yang menjelaskan 

bahawa setiap perkara yang dilakukan di atas muka bumi akan dipertanggungjawabkan di 

akhirat kelak (Imam Tarmizi, Sahih Tarmizi, No. 2416). 

 

اهُ وَعَنْ شَبَابِهِ فيِمَا )لاتزَُولُ قَدمََا ابْنِ آدمََ يوَْمَ الْقِيَامَةِ مِنْ عِنْدِ رَب ِهِ حَتَّى يسُْألََ عَنْ خَمْسٍ عَنْ عُمْرِهِ فيِمَا أفَْنَ

 وَفيِمَ أنَْفقََهُ وَمَاذاَ عَمِلَ فيِمَا عَلِمَ ( وَمَالِهِ مِنْ أيَْنَ اكْتسََبَهُ  أبَْلًهَُ 

 

Maksudnya: “Kaki anak Adam akan tetap tegak berdiri di sisi Tuhannya pada 

hari Kiamat, hingga dia ditanya tentang lima perkara (iaitu): tentang umurnya 

untuk apa dia habiskan, tentang masa mudanya untuk apa dia gunakan, tentang 

hartanya dari mana dia dapatkan, dan dalam hal apa (hartanya tersebut) dia 

belanjakan dan apa sahaja yang telah dia lakukan dari ilmu yang dimilikinya.” 

 

Dalam konteks dakwah, setiap perancangan dan aktiviti dakwah yang dibuat dengan 

bersungguh-sungguh pasti mendapat ganjaran baik di akhirat kelak. Sebaliknya jika dakwah 

dilakukan sambal lewa dan tidak bersungguh-sungguh, kita akan dipertanggungjawabkan di 

akhirat kelak. Oleh sebab itu, penggunaan analisis swot dicadangkan agar dapat meningkatkan 

keberkesanan dakwah kepada pemerintah. 

Di dalam sesuatu organisasi dakwah semestinya ada pemimpin dan pengikut. 

Pemimpin organisasi dakwah memainkan peranan penting dalam merancang dan menetapkan 

sasaran dan strategi, namun tanpa sokongan dan kerjasama pemimpin bawahan, sudah pasti 

segala perancangan sukar dilaksanakan. Oleh sebab itu pengembelengan semua kakitangan 

dan ahli-ahli perlu diagihkan agar segala kepakaran dapat dimanfaat sepenuhnya. Perkara ini 

juga dapat difahami dari peringatan Allah SWT. dalam surah as-Saff ayat 4: 

 

وصٌ{  صُ رْ انٌ مَ َ ي نْ ُ مْ ب هُ َّ َن أ ا كَ ًّ ف هِ صَ لِ ي ِ ب ونَ فِي سَ ُ ل ِ ت ا َ ق ُ ي ينَ  ذِ َّ ل بُّ ا ُحِ َ ي نَّ اللََّّ ِ  }إ

 

Maksudnya: “Sesungguhnya Allah menyukai orang yang berperang dijalanNya 

dalam barisan yang teratur seakan-akan mereka seperti suatu bangunan yang 

tersusun kukuh” (al-Quran, As-Saff 61:4). 

  

Menurut tafsir Quran H Zainudin Hamidy, ayat ini bermaksud berjuang dengan 

persatuan dan susunan yang teratur untuk menegakkan dan membela ajaran tuhan (H 

Zainuddin Hamidy & Faachruddin HS, 1977: 822). 

Dalam pembinaan modul atau perancangan dakwah strategik kaedah swot, terdapat 

empat perkara yang perlu diberi perhatian iaitu strength (kekuatan dalaman), weaknesses 

(kelemahan dalaman), opportunity (peluang) dan treat (ancaman musuh). Perkara ini boleh 

dirujuk dari buku perancangan strategik terbitan Institut Aminudin Baki. Secara ringkasnya 

kita boleh katakan, dakwah strategik ialah dakwah yang menepati kehendak Allah SWT. 

Mengikut ilmu perancangan strategik, dakwah strategik adalah dakwah yang mesti mengambil 

kira segala kekuatan, kelemahan/kekurangan, peluang dan ancaman yang ada. Malah dakwah 

para nabi utusan Allah SWT. mendapat pimpinan secara langsung dari Nya, pasti merupakan 

dakwah yang terbaik. Dakwah mereka pasti mengambil kira semua kekuatan, peluang, 

kelemahan/kekurangan dan ancaman, malah lebih baik dari ilmu perancangan strategik yang 

ditemui oleh manusia. Ilmu kajian manusia ini akan berkembang dengan berkembangnya 

tamadun manusia. Tetapi ilmu Allah SWT. yang bersifat “al-‘alim” itu mengatasi segala ilmu 

manusia. Sebab itu dakwah para Rasul AS. adalah dakwah yang paling strategik yang wajar 

dikaji, digali dan dipraktikkan dalam kehidupan manusia. Allah SWT. menegaskan bahawa 

para rasul adalah contoh teladan dan memberi banyak pengajaran dalam kehidupan. Perkara 

ini dijelaskan oleh Syaikh Musthtafa Masyhur (2000) di dalam Fiqh Dakwah , perkataan 

terbaik ialah firman Allah SWT. sebaik-baik petunjuk ialah petunjuk yang dibawa Nabi saw. 

Manakala sejahat-jahat perbuatan ialah perbuatan yang direka-reka dalam agama, tiap-tiap 

rekaan adalah bid’ah dan tiap-tiap bid’ah adalah kesesatan dan tiap-tiap kesesatan di dalam 

neraka. Oleh sebab itu contohilah bagaimana para nabi berdakwah, mengajak manusia 

beriman, persiapan, tindakan yang diambil apabila menghadapi cabaran dan seumpamanya. 

Perkara ini dapat difahami dari firman Allah SWT. dalam surah al-Ahzab ayat 21: 

 

مَ   وْ َ ي لْ ا وَ  َ و اللََّّ جُ رْ َ ي انَ  كَ نْ  مَ لِ ةٌ  َ ن سَ ٌ حَ ة وَ ُسْ أ  ِ ولِ اللََّّ سُ مْ فِي رَ كُ َ ل انَ  كَ دْ  َ ق َ َ  }ل رَ اللََّّ كَ ذَ رَ وَ خِ الْْ

ا{   يرا ِ ث  كَ

 

Maksudnya: “Sesungguhnya telah ada pada (diri) Rasulullah saw. itu suri 

teladan yang baik bagimu (iaitu) bagi orang yang mengharap (rahmat) Allah 

SWT. dan (kedatangan) hari kiamat dan dia banyak menyebut Allah SWT (al-

Quran, al-Ahzab 33:21).” 

 

Di dalam firman Allah SWT. yang berikut, Allah SWT. menjelaskan bahawa kisah para 

rasul di dalam al-Quran adalah sebagai pengajaran, peringatan dan memantapkan hati orang-

orang beriman. 

 

ا  اءِ  َ ب نْ َ أ نْ  مِ كَ  يْ َ ل عَ قُصُّ  َ ن لًًّ  كُ قُّ  }وَ حَ لْ ا هِ  ذِ هََٰ ي  فِ كَ  اءَ جَ وَ  ۚ كَ  َ اد ؤَ ُ ف هِ  ِ ب تُ  ِ ب  َ ث ُ ن ا  مَ لِ  سُ لرُّ

 } ينَ ِ ن مِ ؤْ مُ ْ ل لِ ىَٰ  رَ كْ ذِ ةٌ وَ ظَ عِ وْ مَ  وَ

 

Maksudnya: “Dan semua kisah dari rasul-rasul Kami ceritakan kepadamu, ialah 

kisah-kisah yang dengannya Kami teguhkan hatimu; dan dalam surat ini telah 

datang kepadamu kebenaran serta pengajaran dan peringatan bagi orang-orang 

yang beriman.” (al-Quran, Hud 11:120) 

  

Menurut H. Zainudin Hamidy dalam tafsirnya, ayat ini bermaksud, kisah-kisah yang 

ada di dalam al-Quran adalah untuk pendidikan batin terutama dalam memperteguhkan 

pegangan hati ketika menghadapi rintangan dan cubaan serta menetapkan keyakinan bahawa 

kebenaran sentiasa pada pihak yang benar. 

 

OBJEKTIF DAN PERSOALAN KAJIAN 

 

Tiga objektif yang diharapkan dalam kajian dakwah strategik nabi Ibrahim as. kepada 

pemerintah menurut al-quran ialah: 

 

a. Menjelaskan konsep dakwah strategik menurut al-quran  

b. Mengenalpasti ayat-ayat al-Quran berkaitan dakwah Ibrahim as. kepada pemerintah 

c. Menganalisis strategi dakwah yang digunakan oleh Nabi Ibrahim as. kepada pemerintah 

 

Persoalan Kajian: 

 

Dalam usaha mengkaji nas-nas dakwah strategik nabi Ibrahim as. kepada pemerintah, penulis 

bertemu beberapa persoalan yang perlu dijawab bagi memenuhi kajian ini:  

 

a. Apakah konsep dakwah strategik menurut al-quran? 

b. Apakah ayat-ayat al-Quran berkaitan dakwah Ibrahim as.? 

c. Apakah strategi dakwah yang digunakan oleh Nabi Ibrahim as. kepada pemerintah? 

 

TUJUAN DAKWAH IBRAHIM AS  

 

Terdapat banyak buku berkaitan nabi Ibrahim as. yang menceritakan dakwah yang dilakukan 

kepada kaumnya. Antaranya buku Kisah Para Nabi karangan Ibnu Katsir, buku Kisah Para 

Nabi karangan Ustaz Johari Yaman dan penulisan-penulisan ilmiah yang lain. Kebanyakan 

tulisan mereka adalah berkisar kepada perkara-perkara berikut: 

 

1. Mengajak kaumnya termasuk bapa, keluarga, rakyat dan Namrud kepada 

mentauhidkan Allah SWT: 

 

ُمْ   ت نْ نْ كُ ِ إ مْ  كُ َ ل رٌ  يْ مْ خَ كُ لِ
ََٰ ۖ ذ  ُ وه ُ َّق ت ا وَ  َ ُوا اللََّّ د ُ ب هِ اعْ مِ وْ َ ق لِ الَ  َ ْ ق ذ ِ إ يمَ  اهِ رَ بْ ِ إ { }وَ ونَ مُ َ ل َعْ  ت

 

Maksudnya: “Dan (ingatlah) Ibrahim, ketika dia berkata kepada kaumnya: 

Sembahlah olehmu Allah dan bertakwalah kepadaNya. Yang demikian itu 

adalah lebih baik bagimu, jika kamu mengetahui.” (al-Quran, al-Ankabut 29:16) 

 

2. Membimbing mereka meninggalkan penyembahan berhala kepada menyembah Allah 

SWT. yang Maha Esa serta mentaati segala arahan Allah SWT. dan RasulNya dalam 

kehidupannya. Firman Allah SWT. dalam surah al-Ankabut: 

 

كُ  َ ونَ ل كُ لِ مْ َ ِ لَا ي ُونِ اللََّّ نْ د ُونَ مِ د ُ ب َعْ ينَ ت ذِ َّ ل نَّ ا ِ ُ  }إ ُوه د ُ ب اعْ قَ وَ زْ ِ الر ِ دَ اللََّّ نْ وا عِ َغُ ت ابْ َ ا ف ا ق زْ مْ رِ

 } ونَ عُ جَ ُرْ هِ ت يْ َ ل ِ إ  ۖ  ُ ه َ ل وا  رُ كُ اشْ  وَ

Maksudnya: “Sesungguhnya yang kamu sembah selain Allah itu tidak mampu 

memberikan rezeki kepadamu; maka mintalah rezeki itu di sisi Allah, dan 

sembahlah Dia dan bersyukurlah kepada-Nya. Hanya kepada-Nya-lah kamu 

akan dikembalikan.” (al-Quran, al-Ankabut 29:17) 

 

DAKWAH STRATEGIK NABI IBRAHIM AS. KEPADA NAMRUD 

 

Menurut Khoo & Munro-Smith (2003) dan Zainuddin (2005), terdapat 6 fasa dalam merangka 

perancangan dan pengurusan strategik. Fasa-fasanya ialah: 

 

Fasa 1: Pembentukan Matlamat, Misi dan Objektif Organisasi 

Fasa 2: Mengadakan Analisis Persekitaran-Luaran dan Dalaman (SWOT) 

Fasa 3: Formulasi Strategi 

Fasa 4: Memilih Strategi 

Fasa 5: Mengimplementasi Strategi 

Fasa 6: Mengawal Strategi 

 

Untuk membicara secara mendalam tentang dakwah strategik nabi Ibrahim as., penulis 

mengkaji dakwah tersebut menggunakan kaedah perancangan strategik semasa menggunakan 

analisis SWOT. S adalah “strength/kekuatan, W adalah “weaknesses”/kelemahan, O adalah 

“opportunity”/peluamg dan T “treat”/ancaman. Kaedah perancangan strategik ini boleh 

diaplikasikan dalam gerakan dakwah semasa, dengan tujuan mendapat hasil yang optimum. 

Dua matlamat dakwah nabi Ibrahim telah dinyatakan pada 2.3. Untuk tajuk jurnal ini, penulis 

memfokuskan kepada fasa 2 dalam perancangan strategik iaitu analisis persekitaran luaran dan 

dalaman (SWOT). 

Kekuatan yang dimaksudkan dalam dakwah nabi Ibrahim as. ialah segala kelebihan 

dan kekuatan secara luaran dan dalaman yang ada pada nabi Ibrahim as. Manakala kelemahan 

ialah semua kekurangan yang ada pada nabi Ibrahim. Kedua-dua faktor ini disebut sebagai 

faktor dalaman iaitu faktor-faktor yang ada pada diri nabi Ibrahim as. 

Perkataan peluang dan ancaman adalah dua perkataan yang diguna untuk perkara-

perkara yang berpunca dari luaran. Misalnya peluang untuk berdakwah ketika orang ramai 

berkumpul atau peluang apabila diajak berbincang untuk memberi pendapat atau cadangan. 

Begitu juga dengan ancaman, ia berbentuk desakan keluar rumah, amaran, ancaman bunuh 

atau tuduhan, semuanya datang dari luaran. 

Hasil yang optimum bermaksud hasil yang terbaik diperolehi kesan dari dakwah yang 

dijalankan. Hasil yang optimum diperolehi setelah mengambil kira kekuatan dan kelemahan 

dalaman yang ada dan peluang serta ancaman yang wujud dari persekitaran atau orang yang 

sedang diajak kepada Islam. 

ANALISIS SWOT DALAM DAKWAH STRATEGIK NABI IBRAHIM AS 

 

Kekuatan/ (“Strenght”) nabi Ibrahim as. (S) 

 

Di dalam al-quran, terdapat ayat-ayat yang menceritakan bagaimana Ibrahim as. mendapat 

bantuan dari pertolongan-pertolongan Allah SWT. Ayat-ayat ini pengkaji kategorikanya 

sebagai ‘kekuatan” nabi Ibrahim as. 

 

S1. Mendapat bimbingan dan bantuan langsung dari Allah SWT. 

 

 } يمَ اهِ رَ بْ ِ إ ىَٰ  َ ل ا عَ ما لًَ سَ ا وَ ا د رْ َ ب ي  ِ ون ارُ كُ َ ن ا  َ ي ا  َ ن لْ ُ  }ق

 

Maksudnya: “Kami berfirman: Hai api menjadi dinginlah dan menjadi 

keselamatanlah bagi Ibrahim” (al-Quran, al-Anbiya’ 21:69) 

 

Berhubung dengan ayat ini, Ibnu Kathir (2008) dan Wahbah az-Zuhaili (2016) telah 

membawa sebuah hadis yang berkaitan, bagaimana respon Ibrahim as. apabila berada di 

hadapan api yang tinggi menjulang. Imam Bukhari telah meriwayatkan sebuah hadis dari Ibnu 

Abbas ra., bahawa nabi Ibrahim as. telah membaca doa berikut semasa dilemparkan ke dalam 

api (Ibn Kathir, Tafsir Ibnu Kathir Jilid 6, Pustaka Imam Syafii, Jakarta, 2008, ms 98 dan Dr. 

Wahbah Az-Zuhaili, Tafsir al-Munir, Gema Insani, Jakarta, Jilid 9, 2016, ms 100; al-Quran, 

al-Anbiya’ 21:58-61).  

 

ُ وَ   ُ عَليَْهِ وَسَلَّمَ   نعِْمَ الْوَكِيلُ قَالهََا إبِْرَاهِيمُ عَليَْهِ السَّلًَم حِينَ ألُْقِيَ فِي النَّارِ )حَسْبيَ اللََّّ دٌ صَلَّى اللََّّ وَقَالهََا مُحَمَّ

ُ وَنعِْمَ الْوَكِيلُ(حِينَ قَالوُا إِنَّ النَّاسَ قَدْ جَمَعوُا لكَُمْ فَاخْشَوْهُمْ فَزَادهَُمْ إيِمَاناا وَقَالوُا حَسْبنَُا    اللََّّ

 

Maksudnya: “Hasbunallah wa ni'mal wakil” (cukuplah Allah SWT. menjadi 

penolongku dan Allah SWT. adalah sebaik-baik penolong) adalah ucapan 

Ibrahim as. ketika di lemparkan ke dalam api. Juga diucapkan oleh Nabi saw. 

ketika orang-orang kafir berkata: “Sesungguhnya manusia (Quraisy) telah 

mengumpulkan pasukan untuk menyerang kamu, kerana itu takutlah kepada 

mereka”, maka ternyata perkataan itu (bukan menakutkan) sebaliknya 

menjadikan iman mereka bertambah lantas mereka menjawab: “Cukuplah Allah 

SWT. menjadi penolong kami dan Allah SWT. adalah sebaik-baik penolong.” 

(Imam Bukhari, Sahih Bukhari, No. 4563, Perawi Abdullah bin Abbas, Sahih) 

 

Segala tindakan yang dilakukan oleh nabi Ibrahim as. sentiasa memdapat bimbingan 

dan bantuan dari Allah SWT. Allah SWT. Maha Melihat dan Maha Mengetahui hambaNya 

yang hendak dibakar. Api juga hamba Allah SWT. yang mengikut arahan Allah SWT. Apabila 

Allah SWT. mengarahkan dingin dan selamat maka apipun menjadi dingin dan selamat. 

S2. Ibrahim as. dipilih Allah SWT. sebagai kekasihNya 

 

Maksudnya: “Dan Allah SWT. mengambil Ibrahim menjadi kesayanganNya.”( al-Quran, An-

Nisa’ 4:125) 

 

Imam Ar-Razi (2016) dalam tafsirnya menyebut: Seorang yang telah diangkat menjadi 

“Khalil” bererti telah diberi kepercayaan oleh yang mengangkatnya untuk masuk dalam semua 

aspek rahsia pekerjaannya. Cintanya telah masuk dalam seluruh ruang hatinya dan itulah 

kemuncak dari kasihnya Menjelaskan lebih lanjut, Ar-Razi menyatakan, roh insan seumpama 

ini telah bersinar dan bercahaya serta mencapai darjat yang tinggi. Setia papa yang dilihatnya 

Nampak kebesaran Allah SWT., semua pendengarannya, gerakannya serta diamnya hanya 

dari Allah SWT. Manusia ini telah tenggelam di dasar yang dalam mendapat mutiara-mutiara 

Hikmahnya. Leburlah dia dalam hakikat kebesaranNya. Manusia yang mahabbah Ilahi telah 

mengalir dalam jiwa raganya adalah manusia yang layak digelar Khalilullah.( Prof. Dr. 

Hamka, Tafsir al-Azhar Juzuk 4,5, 6, Pustaka Panjimas, Jakarta, 1983, ms 298). 

Di dalam sebuah hadis yang diriwayatkan Imam Ahmad dalam musnadnya: 

 

 } يلًا لِ يمَ خَ اهِ رَ بْ ِ إ  ُ َ اللََّّ ذ َّخَ ت ا  }وَ

نِ   بْ يلَ  اعِ مَ سْ ِ إ نْ  عَ ةُ  َ ب عْ شُ ا  َ ن َ ث َّ د حَ انُ  َّ ف عَ ا  َ ن َ ث َّ د نْ  )حَ عَ لِ  يْ َ ذ هُ لْ ا ي  ِ َب أ نِ  بْ  ِ اللََّّ دِ  بْ عَ نْ  عَ اءٍ  جَ رَ

مَ  َّ ل سَ هِ وَ يْ َ ل ُ عَ لَّى اللََّّ ِ صَ ي  بِ َّ لن نْ ا ِ عَ دِ اللََّّ بْ نْ عَ صِ عَ وَ َحْ لْْ ي ا َبِ  أ

َّخَ  ات دْ  َ ق وَ ي  بِ احِ صَ ي وَ َخِ أ نْ  كِ َ ل وَ يلًا  لِ خَ رٍ  كْ َ ب ا  َ ب َ أ تُ  ذْ َّخَ ت لَا يلًا  لِ خَ ا  ا ذ َّخِ ت مُ تُ  نْ كُ وْ  َ ل الَ  َ ُ  ق ذَ اللََّّ

 ) يلًا لِ مْ خَ كُ َ ب احِ  صَ

 

Maksudnya: “Telah menceritakan kepada kami 'Affan, telah menceritakan 

kepada kami Syu'bah dari Isma'il bin Raja` dari Abdullah bin Abu Al Hudzail 

dari Abu Al Ahwash dari Abdullah dari Nabi saw, beliau bersabda: “Seandainya 

aku diperbolehkan menjadikan seseorang sebagai kekasih, tentu aku akan 

menjadikan Abu Bakar sebagai kekasihku, tapi dia adalah saudara dan 

sahabatku. Dan Allah SWT telah menjadikan teman kalian (Nabi Ibrahim as.) 

sebagai kekasihNya.” (Imam Bukhari, Kitab Sahih Bukhari, No. 3905, Perawi 

Abu Said ak-Khudri, Sahih) 

 

Menurut Ibn Kathir (2008), hadis ini merupakan dorongan untuk mengikuti Ibrahim 

dari segi ketaatannya, imam yang patut diteladani, seorang manusia yang telah sampai kepada 

tujuan “taqarrub” (mendekatkan diri) para hamba kepada tuhannya. Baginda telah mencapai 

darjat “khullah” iaitu darjat kecintaan yang paling tinggi. Perkara ini tidak akan dapat dicapai 

kecuali dengan banyaknya ketaatan kepada Rabbnya. Seperti mana dijelaskan dalam 

firmanNya dalam surah an-Najm ayat 37: 

 

 } ىَٰ فَّ ي وَ ذِ َّ ل يمَ ا اهِ رَ بْ ِ إ  }وَ

 

Maksudnya: “dan Ibrahim yang selalu menyempurnakan segala janji.” (al-

Quran, al-Najm 53:37) 

Banyak ulama salaf berkata: Baginda telah melaksanakan seluruh perintah dan berada 

di dalam setiap tingkatan (maqam) ibadah. Bagi Ibrahim as. perkara yang agung tidak 

menjadikannya lalai terhadap perkara yang remeh, begitu pula perkara yang besarpun tidak 

menjadikannya lalai pada perkara yang kecil” (Ibn Kathir, 2008: 416) 

 

S3. Dikurniakan ilmu hidayah kebenaran dan pengetahuan/kecerdikan yang luas. 

 

Perkara ini dapat dibuktikan dengan firman Allah SWT dalam surah al-Anbiya’: 

 

ين{  مِ لِ ا هِ عَ ِ ب ا  َّ ن كُ لُ وَ بْ َ نْ ق ُ مِ ه َ د شْ يمَ رُ اهِ رَ بْ ِ إ ا  َ ن يْ َ ت دْ آ َ ق َ ل  }وَ

 

“Dan sesungguhnya telah Kami anugerahkan kepada Ibrahim hidayah 

kebenaran (kecerdikan) dari sebelumnya dan adalah Kami maha mengetahui 

(keadaan)nya” (al-Quran, al-Anbiya’ 21:51) 

 

Wahbah al-Zuhaili (2016) dalam tafsirnya mengenai ayat ini menyebut, tidak akan 

datang kenabian kecuali telah melalui proses persiapan, pengasahan, pengemblengan serta 

memenuhi syarat-syarat yang melayakkannya menjalankan tugas tersebut. Allah SWT. 

memberinya taufik melalui ayat-ayat kauniyah (berkaitan alam) sebagai dalil keesaan Allah 

SWT (al-Zuhaili, 2016: 90). 

Ibrahim as. dianugerahkan hidayah kebenaran semenjak kecil, diberiNya ilham 

kebenaran dan hujah untuk menghadapi kaumnya yang menyembah patung-patung. Seperti 

mana Allah SWT tegaskan dalam firmanNya: 

 

 } هِ ۚ مِ وْ َ ىَٰ ق َ ل يمَ عَ اهِ رَ بْ ِ إ ا  اهَ َ ن يْ َ ت ا آ َ ُن ت جَّ كَ حُ لْ ِ ت  }وَ

 

Maksudnya: “Dan itulah hujjah Kami yang Kami berikan kepada Ibrahim untuk 

menghadapi kaumnya.” (al-Quran, al-An’aam 6:83) 

 

  Menurut Syed Qutb dalam Fi Zilal al-Quran (2003), Allah SWT telah mengilhamkan 

kepada Ibrahim as. hujah-hujah untuk membantah segala tohmahan penentang-penentangnya 

(Syed Qutb, 2002: 150). 

Allah SWT. telah menganugerahkan kepada Ibrahim as. hidayah kebenaran dapat 

membezakan yang benar dan yang salah. Tuhan yang benar dan tuhan yang palsu. 

Mengengkari sembahan patung-patung oleh kaumnya adalah hidayah kebenaran yang 

diberikan kepada Ibrahim as. 

 

S4. Sangat taat dengan semua perintah Allah SWT: 

 

ا{  يفا ِ ن ِ حَ اا لِِلَّّ ت ِ ن ا َ ةا ق ُمَّ أ انَ  يمَ كَ اهِ رَ بْ ِ إ نَّ  ِ  }إ

 

Maksudnya: “Sesungguhnya Ibrahim adalah seorang imam yang dapat dijadikan 

teladan lagi patuh kepada Allah SWT. dan hanif (cenderung kepada 

kebenaran).” (al-Quran, An-Nahl 16:120) 

Menurut Ibn Kathir (2004) “ummah” bermakna imam yang diikuti manakala “al-

qaniit” bererti orang yang khusyuk lagi patuh dan “al-hanif” bermakna orang yang berpaling 

dari kemusyrikan menuju kepada tauhid. Sufyan al-Thawri menceritakan dari Abu al-‘Ubaidin 

bahawa dia pernah bertanya kepada Abdullah bin Mas’ud mengenai ‘al-ummatul qaanit’, 

maka jawabnya, ‘al-ummah’ bererti pengajar kebaikan manakala ‘al-qaanit’ bererti yang taat 

perintah Allah SWT dan RasulNya. Manakala Mujahid mengatakan ‘al-ummah’ bererti umat 

itu sendiri (Ibn Kathir, 2008: 202). 

 

S5. Seorang yang sangat penyabar dengan segala perintah dan larangan Allah swt: 

 

 } نَّ هُ َمَّ َت أ َ اتٍ ف مَ لِ كَ ِ ب هُ  ُّ ب رَ يمَ  اهِ رَ بْ ِ إ ىَٰ  َ ل َ ت ْ ب ذِ ا ِ إ  }وَ

 

Maksudnya: “Dan (ingatlah), ketika Ibrahim diuji Tuhannya dengan beberapa 

kalimat (perintah dan larangan), lalu Ibrahim menunaikannya” (al-Quran, al-

Baqarah 2:124) 

 

Di dalam tafsir al-Munir disebutkan bahawa Allah SWT mengetahui keadaan sebenar 

orang diuji (tanpa perlu mengujinya) Seperti mana ujian yang diberikan kepada Ibrahim as. 

Ujian-ujian itu bertujuan supaya manusia melihat bagaimana Allah SWT berkuasa memberi 

pertolongan kepada hamba pilihanNya. (al-Zuhaili, 2016: 240) 

 

S6. Dikurniakan ramai keturunan Ibrahim as. sebagai nabi dan rasul. 

 

Dalil pertama: 

 

الَ لَا   َ ۖ ق ي  تِ َّ ي ر ِ ُ نْ ذ مِ الَ وَ َ ۖ ق ا  اما مَ ِ إ اسِ  َّ ن ل لِ كَ  ُ ل اعِ ي جَ ِ ن  ِ إ الَ  َ { }ق ينَ مِ لِ ا ي الظَّ دِ هْ الُ عَ َ ن َ  ي

 

Maksudnya: “Allah SWT berfirman: Sesungguhnya Aku akan menjadikanmu 

imam bagi seluruh manusia. Ibrahim berkata: (Dan saya mohon juga) dari 

keturunanku. Allah berfirman: JanjiKu (ini) tidak termasuk orang yang zalim” 

(al-Quran, al-Baqarah 2:124). 

 

Pertanyaan Ibrahim as. dijawab oleh Allah SWT.; Aku penuhi permintaanmu, akan 

Aku jadikan sebahagian keturunanmu sebagai imam bagi manusia kecuali anak cucu yang 

zalim menganiaya diri sendiri. Sifat ini menyebabkan mereka tidak layak menjadi teladan 

kepada manusia (Hamka, 1983: 306). 

Di dalam buku Siri Kisah Para Nabi (2011), setelah nabi Ibrahim as. berjaya dengan 

pelbagai ujian Allah SWT, ujian bintang-bintang bergemerlapan, bulan yang indah, matahari 

yang terang benderang, dibakar dalam api yang menjulang, hijrah bersama isteri ke tempat 

baru dan diuji dengan menyembelih anak sendiri. Adalah sangat layak baginda mendapat 

pujian dan kedudukan yang tinggi di sisiNya. 

Sebagai seorang bapa yang memandang jauh ke depan, nabi Ibrahim as. berharap anak 

cucunya juga akan mengikut jejak langkahnya dengan izin Allah SWT. Permohonan baginda 

mendapat perkenan dari Allah SWT. kecuali anak cucunya yang zalim di atas muka bumi ini. 

Darjat yang tinggi bukan diperolehi dari keturunan tetapi dari kejayaan menghadapi ujian 

Allah SWT. 

 

Dalil kedua: 

 

Ayat di bawah juga menjelaskan bahawa Allah SWT. telah mengangkat darjat Ibrahim as. dan 

keturunannya sebagai utusannya dan diberikan kitab sebagai panduan kehidupannya mereka: 

 

ُوحا  ن ا  َ ن لْ سَ َرْ أ دْ  َ ق َ ل ۖ  }وَ دٍ  َ ت هْ مُ مْ  هُ نْ مِ َ ف  ۖ ابَ  َ ت كِ ْ ل ا وَ  َ ة وَّ ُ ب ُّ لن ا ا  مَ هِ ِ ت َّ ي ر ِ ُ ذ فِي  ا  َ ن لْ عَ جَ وَ يمَ  اهِ رَ بْ ِ إ وَ ا 

 } ُونَ ق اسِ َ مْ ف هُ نْ يرٌ مِ ِ ث كَ   وَ

 

Maksudnya: “Dan sesungguhnya Kami telah mengutus Nuh dan Ibrahim dan 

Kami jadikan kepada keturunan keduanya kenabian dan Al Kitab, maka di 

antara mereka ada yang menerima petunjuk dan banyak di antara mereka fasik.” 

(al-Quran, al-Hadid 57:26) 

 

S7. Memiliki ilmu “haqqul yaqin” 

 

Dalil pertama: 

 

لْ    عَ اجْ ُمَّ  ث كَ  يْ َ ل ِ إ نَّ  هُ رْ فَصُ رِ  يْ الطَّ نَ  مِ ةا  عَ َ ب َرْ أ ذْ  خُ فَ الَ  َ ُمَّ  }ق ث ا  ءا زْ جُ نَّ  هُ نْ مِ لٍ  َ ب جَ  ِ ل  كُ ىَٰ  َ ل عَ

ا{  ا ي عْ كَ سَ َ ن ي ِ ت ْ أ َ نَّ ي هُ عُ  ادْ

 

Maksudnya: “(Kalau demikian) ambillah empat ekor burung, lalu cincanglah 

semuanya olehmu. (Allah SWT. berfirman): Lalu letakkan di atas tiap-tiap satu 

bukit satu bahagian dari bahagian-bahagian itu, kemudian panggillah mereka, 

nescaya mereka datang kepadamu dengan segera” (al-Quran, al-Baqarah 2:260) 

 

Dalil kedua: 

 

 } ينَ ِ ن ِ وق مُ لْ نَ ا ونَ مِ كُ َ ي ِ ل ضِ وَ َرْ الْْ اتِ وَ اوَ مَ وتَ السَّ كُ َ ل مَ يمَ  اهِ رَ بْ ِ إ ي  رِ ُ كَ ن لِ
ََٰ ذ كَ  }وَ

Maksudnya: “Dan demikianlah Kami perlihatkan kepada Ibrahim tanda-tanda 

keagungan (Kami yang terdapat) di langit dan bumi dan (Kami 

memperlihatkannya) agar dia termasuk orang yang yakin.” (al-Quran, al-

An’aam 6:75) 

 

Di dalam ayat ini, Allah SWT. telah memperlihatkan kepada Ibrahim as. kerajaan 

langit dan bumi yang disebut sebagai “malakut”. Setelah Ibrahim as. melihat semua dengan 

penglihatan zahir dengan pemikiran yang sempurna maka timbullah keyakinan yang 

mendalam bahawa kejadian langit, bumi dan segala isinya tidak terjadi dengan sendiri 

melainkan adanya pencipta yang maha menjadi dan mentadbir alam ini (Hamka 1983: 252).  

Keyakinan yang tinggi dalam diri Ibrahim dapat dilihat semasa peristiwa pembakaran 

baginda oleh Namrud. Hamka (1983) dalam tafsirnya menukilkan satu riwayat dari Ubay bin 

Ka’ab, Nabi saw. menceritakan bahawa ketika Ibrahim as. hendak dilontarkan dengan 

manjaniq, tiba-tiba datanglah malaikat Jibril bertanya,  

فلً Apakah kamu ada sesuatu keinginan? Ibrahim menjawab“  ألك حاجة   Adapun“ أماإليك 

kepada kamu tidak ada” lalu berkata Jibril: ربك  Mohonlah kepada tuhanmu”, Ibrahim“ فاسال 

menjawab (Ibnu Taimiyah t.th.), حسبي من سؤالي علمه بحالي “bagiku cukuplah pengetahuan tuhan 

tentang keadaanku ini daripada memohonkan apa-apa kepada-Nya. Maka datanglah ketentuan 

tuhan; Kami katakan; Hai api! Jadilah dinginlah kamu dan sejahteralah atas Ibrahim” (Hamka, 

1983: 71). 

 

S8. Seorang hamba yang sangat membenarkan. 

 

Nabi Ibrahim as. adalah seorang hamba dan pesuruh Allah SWT yang sentiasa patuh dan 

membenarkan segala arahan dan larangan-Nya. Perkara ini diakui Seperti mana firman Allah 

SWT. seperti berikut: 

 

ا{  ًّ ي ِ ب َ ن ا  ا ق ي د ِ انَ صِ هُ كَ َّ ن ِ إ  ۚ مَ  ي اهِ رَ بْ ِ إ َابِ  ت كِ لْ ي ا رْ فِ كُ اذْ  }وَ

 

Maksudnya: Ceritakanlah (hai Muhamad) kisah Ibrahim di dalam al-Kitab (al-

quran) ini. Sesungguhnya dia adalah seorang yang sangat membenarkan lagi 

seorang Nabi” (al-Quran, Maryam 19:41). 

 

Menurut Ibn Kathir (2008), Allah SWT. berfirman kepada nabiNya, Muhamad saw.,” 

Ceritakanlah tentang kisah Ibrahim as. di dalam al-Quran dan bacakanlah kepada kaummu 

yang menyembah berhala, serta ceritakan kepada mereka tentang keadaan Ibrahim as. 

Khalilurrahman yang merupakan nenek moyang mereka bahkan mereka sendiri mengaku 

sebagai penganut agamanya. Sesungguhnya dia adalah seorang nabi yang jujur dan melarang 

ayahnya menyembah berhala (Ibn Kathir, 2008: 421). 

Menurut Prof. Dr. H. Mahmud Yunus (1973), empat perkara yang dilakukan oleh nabi 

Ibrahim as. dalam membenarkan suruhan Allah SWT. ialah dengan mengemukakan soalan 

mengenai perbuatan kaumnya menyembah patung-patung, menyeru kaumnya dengan 

panggilan-panggilan yang baik, tidak meninggi diri dengan ilmu yang Allah SWT kurniakan, 

menasihati akibat buruk dari penyembahan selain Allah SWT dan larangan menyembah 

syaitan.  

Walaupun akhirnya bukan kematian biasa yang dihadapi Ibrahim as. tetapi ugutan 

bunuh dengan cara dibakar yang diterima. Seperti mana firman Allah SWT. dalam surah as-

Saffat 37:97. Maksudnya: Mereka berkata: “Dirikanlah suatu bangunan untuk (membakar) 

Ibrahim; lalu lemparkanlah dia ke dalam api yang menyala-nyala itu”. Apapun ugutan yang 

diterima, Ibrahim as. tidak pernah gentar untuk berhadapan dengan ugutan 0raja paling zalim 

pada zaman tersebut. Sifat berani dan membenarkan yang ada pada Ibrahim as, melayakkan 

baginda diberi makam tinggi di sisi Allah SWT. iaitu dilantik sebagai “nabi” pada ayat 

tersebut. 

Ibrahim as. juga diuji Allah SWT. dengan kelewatan mendapat anak. Menurut Abu al-

Fida Ismail (2011), Ibrahim as. mendapat anak ketika berusia 86 tahun. Setelah anak sampai 

umur yang boleh berdikari, Allah SWT. sekali lagi menguji Ibrahim as. dengan arahan 

menyembelih anaknya. Perkara ini diabadikan dalam firman Allah SWT dalam surah as-Saffat 

37:101-102, Ibrahim as. tetap patuh dengan arahan Allah SWT. dan berjaya dalam ujian 

tersebut: 

 

ا     مَّ َ ل َ غَ  ف َ ل َ ه   ب عَ يَ  مَ عْ الَ  السَّ ا  قَ َ يَّ  ي نَ ي  ب  ِ ن  ِ ى   إ َرَ امِ  فِي  أ َ ن مَ لْ ِي  ا َن  كَ  أ ح  بَ َذْ ر  أ ظ  انْ َ اذَ  {ف ى   ا مَ َرَ ت

الَ   ا  قَ َ تِ  ي َبَ لْ  أ عَ فْ ا  ا ر   مَ مَ نِي     ت ؤْ د  َجِ ت نْ  سَ ِ اءَ  إ نَ  اللَّّ   شَ ينَ  مِ رِ ِ ب ا ا  الصَّ مَّ َ ل َ ا  ف مَ َ ل َسْ ه   أ َّ ل َ ت وَ

ينِ  ِ ب جَ لْ  لِ

 

Maksudnya: “Maka tatkala anak itu sampai (pada umur sanggup) berusaha 

bersama-sama Ibrahim, Ibrahim berkata: “Hai anakku sesungguhnya aku 

melihat dalam mimpi bahawa aku menyembelihmu. Maka fikirkanlah apa 

pendapatmu!” Ia menjawab: “Hai bapakku, kerjakanlah apa yang diperintahkan 

kepadamu; insya Allah kamu akan mendapatiku termasuk orang-orang yang 

sabar. Tatkala keduanya telah berserah diri dan Ibrahim as. membaringkan 

anaknya atas pelipis(nya), (nyatalah kesabaran keduanya).” (al-Quran, As-Saffat 

37:101-102) 

S9. Sentiasa berdoa untuk kebaikan kepada bapanya 

 

Sebagai seorang anak yang dilantik menjadi rasul, nabi Ibrahim as. sangat mengharapkan 

bapanya beriman kepada Allah SWT. Terdapat beberapa tempat dalam al-quran yang 

menerangkan tentang doa Ibrahim as. Antaranya: 

 

Dalil pertama:  

 

ا   مَ كَ وَ َ ل نَّ  رَ فِ َغْ ت َسْ لَْ يهِ  ِ َب لِْ يمَ  اهِ رَ بْ ِ إ لَ  وْ َ ق لاَّ  ِ كَ  }..إ يْ َ ل عَ ا  َ ن َّ ب رَ  ۖ ءٍ  يْ نْ شَ مِ  ِ نَ اللََّّ مِ كَ  َ ل كُ  لِ مْ َ أ

 } يرُ صِ مَ لْ ا كَ  يْ َ ل ِ إ وَ ا  َ ن بْ َ ن َ أ كَ  يْ َ ل ِ إ وَ ا  َ ن لْ كَّ َوَ  ت

 

Maksudnya: “Kecuali perkataan Ibrahim as. kepada bapanya: Sesungguhnya 

aku akan memohonkan ampunan bagi kamu dan aku tidak dapat menolak 

sesuatu pun dari kamu (seksaan) Allah SWT. (Ibrahim berkata): Ya Tuhan kami 

hanya kepada Engkaulah kami bertawakal dan hanya kepada Engkaulah kami 

bertaubat dan hanya kepada Engkaulah kami kembali”. …….( al-Quran, al-

Mumtahanah 60:4) 

 

Ayat ini dijelaskan lagi dalam firman Allah SWT. dalam surah at-Taubah ayat 113 dan 

114. 

 

دِ   عْ َ نْ ب ىَٰ مِ بَ رْ ُ ي ق ُولِ ُوا أ ن ا وْ كَ َ ل ينَ وَ كِ رِ شْ مُ لْ وا لِ رُ فِ َغْ ت سْ َ َنْ ي وا أ ُ ن مَ ينَ آ ذِ َّ ل ا ِ وَ ي  ِ ب َّ لن انَ لِ ا كَ }مَ

يمِ  حِ جَ لْ ا ابُ  حَ َصْ أ مْ  هُ َّ ن َ أ مْ  هُ َ ل نَ  َّ ي َ ب َ ت ا  اسْ  مَ انَ  كَ ا  مَ ةٍ  وَ َ د عِ وْ مَ نْ  عَ لاَّ  ِ إ يهِ  ِ َب لِْ مَ  ي اهِ رَ بْ ِ إ ارُ  َ ف غْ ِ ت

 } يمٌ لِ ٌ حَ اه َوَّ يمَ لَْ اهِ رَ بْ ِ إ نَّ  ِ ۚ إ  ُ ه نْ مِ  َ أ رَّ َ َب ِ ت لِِلَّّ ُوٌّ  د هُ عَ َّ ن َ أ هُ  َ ل نَ  َّ ي َ ب َ ت ا  مَّ َ ل َ ُ ف ه ا َّ ي ِ إ ا  هَ دَ عَ  وَ

 

Maksudnya: “Tiadalah sepatutnya bagi Nabi dan orang-orang yang beriman 

memintakan ampun (kepada Allah SWT.) bagi orang-orang musyrik, walaupun 

orang-orang musyrik itu adalah kaum kerabat(nya), sesudah jelas bagi mereka, 

bahawasanya orang-orang musyrik itu adalah penghuni neraka jahanam. Dan 

permintaan ampun dari Ibrahim as. (kepada Allah SWT) untuk bapanya tidak 

lain hanyalah kerana suatu janji yang telah diikrarkannya kepada bapanya itu. 

Maka, tatkala jelas bagi Ibrahim as. bahawa bapanya itu adalah musuh Allah, 

maka Ibrahim as. berlepas diri dari padanya. Sesungguhnya Ibrahim as. adalah 

seorang yang sangat lembut hatinya lagi penyantun” (al-Quran, al-Taubah 

9:113-114). 

 

Di dalam surah Mariam 19: 49-50, “Maka ketika Ibrahim sudah menjauhkan diri dari 

mereka dan dari apa yang mereka sembah selain Allah, Kami anugerahkan kepadanya Ishak, 

dan Ya’qub dan masing-masingnya Kami angkat menjadi Nabi. Dan Kami anugerahkan 

kepada mereka sebahagian dari rahmat Kami dan Kami jadikan mereka buah tutur yang baik 

lagi tinggi.” Nabi Ibrahim as. dan keturunannya mempunyai iman yang teguh dalam mematuhi 

perintah Allah SWT malah ramai di kalangan keturunannya dilantik menjadi para nabi dan 

rasul. Sifat baginda yang sopan dan lembut hati menyebabkan baginda sering berdoa agar 

bapanya diberikan keampunan. Apabila terbukti bahawa bapa baginda menolak dan tidak 

menerima keimanan dan mempersekutukan Allah SWT. maka nabi Ibrahim as. pun tidak lagi 

berdoa untuk keampunan bapanya yang ingkar itu. 

Berdasarkan ayat surah at-Taubah 9:113-114, maksudnya: “Tiadalah sepatutnya bagi 

Nabi dan orang-orang yang beriman memintakan ampun (kepada Allah) bagi orang-orang 

musyrik, walaupun orang-orang musyrik itu adalah kaum kerabat(nya), sesudah jelas bagi 

mereka, bahawasanya orang-orang musyrik itu adalah penghuni neraka jahanam.”, 

permohonan keampunan kepada orang-orang Islam yang melakukan maksiat hanyalah selagi 

mana mereka tidak mensyirikkan Allah SWT. Jika mereka mensyirikkan Allah SWT. maka 

tiada lagi doa keampunan untuk mereka.  

 

Dalil kedua: 

 

إِ  َ ي ف ِ ن عَ ِ ب َ نْ ت مَ َ ۖ ف اسِ  َّ لن نَ ا ا مِ يرا ِ ث نَ كَ لْ َ ل َضْ نَّ أ هُ َّ ن ِ ِ إ ب  ُورٌ  }رَ ف كَ غَ َّ ن ِ إ َ ي ف انِ صَ نْ عَ مَ ۖ وَ ي  ِ ن  هُ مِ َّ ن

 } يمٌ حِ  رَ

   

Maksudnya: “Ya Tuhanku, sesungguhnya berhala-berhala itu telah menyesatkan 

kebanyakan daripada manusia, maka barang siapa yang mengikutiku, maka 

sesungguhnya orang itu termasuk golonganku dan barang siapa yang 

menderhaka aku, maka sesungguhnya Engkau, Maha Pengampun lagi Maha 

Penyayang.” (al-Quran, Ibrahim 14:36) 

 

Kelemahan/ “Weakness” nabi Ibrahim as. (W) 

 

W1.  Tidak ramai pengikut ketika berdepan dengan Namrud.  

 

Menurut Hamka (2004), umur Ibrahim ketika hendak dibakar dalam lingkungan anak muda 

16 hingga 25 tahun. Kebiasaannya anak mudalah yang berani melakukan perbuatan nekad 



QALAM International Journal of Islamic and Humanities Research 

Volume 1, Issue 3, 2021 

 

86 

seperti itu. Setelah terselamat dari api, Ibrahim telah berhijrah ke tanah Syam bersama Luth. 

Pengikut Ibrahim ialah isterinya Sarah dan Hajar serta nabi Luth as. Secara zahir nampak 

seolah-olah macam nabi Ibrahim tidak memberi perhatian kepada pembinaan kumpulan untuk 

berjuang. Namun dari segi usaha beliau berdakwah kepada isteri, bapa, kaum kerabat dan 

kaumnya memang pelbagai diusahakan. Seperti mana dakwah peringkat awal Muhamad saw 

kepada Khadijah, Ali, Abu Bakar dan kaum kerabat terdekat memang dijalankan. Apa yang 

berlaku kepada nabi Ibrahim as. menunjukkan bahawa setelah kita berusaha berdakwah 

bersungguh-sungguh dan Allah SWT. mentakdirkan tidak ada yang menerima dakwah itu 

kecuali sedikit, kewajipan berdakwah tetap dijalankan Seperti mana yang tetapkan Allah 

SWT. 

 

Peluang/ “Opportunity” yang ada (O) 

 

O1. Semasa semua kaumnya keluar meninggalkan rumah berhala menghadiri satu perayaan. 

Menurut Abu al-Fida Ismail (2011), Ibrahim as. bersumpah akan melakukan tipu daya 

terhadap patung-patung yang mereka sembah setelah mereka pergi meninggalkannya menuju 

ke tempat perayaan. 

 

 } ينَ رِ ِ ب ْ د وا مُ ُّ ل ُوَ ت َنْ  أ  َ د عْ َ ب مْ  كُ امَ َ ن َصْ نَّ أ يدَ َكِ ِ لَْ َالِلَّّ ت  }وَ

 

Maksudnya: “Demi Allah, sesungguhnya aku akan melakukan tipu daya terhadap berhala-

berhalamu sesudah kamu pergi meninggalkannya.” (al-Quran, al-Anbiya’ 21:57) 

 

Apabila ditanya bapanya, Ibrahim as. menjawab yang dia sakit. Seperti mana dalam 

surah as-Saffat 88-89, maksudnya: “Lalu dia memandang sekali pandang dan ke bintang-

bintang kemuadian dia berkata, sesungguhnya akau sakit” 

Nabi Ibrahim as. bersumpah di hadapan kaumnya bahawa dia akan menghancurkan 

berhala-berhala sembahan mereka demi membuktikan agama tauhid yang diserunya. 

Perbuatan tersebut dilakukan apabila kaumnya pergi merayakan hari kebesaran yang diadakan 

setiap tahun (al-Zuhaili, 2016, 9:89).  

Menurut Edaris Abbu Bakri (2004), beberapa contoh peluang dan ancaman dari luar 

ialah keadaan politik setempat, tahap sosial setempat, sistem kawalan masyarakat, hubungan 

dengan pemerintah dan kepercayaan masyarakat. Oleh sebab itu apabila mereka meninggalkan 

patung berhala yang disembah tanpa kawalan, itu merupakan peluang kepada nabi Ibrahim as. 

memecahkan patung-patung kecil kecuali patung yang besar sekali. 

 

O2. Dipanggil bersoal jawab di hadapan Namrud dan orang ramai. 

 

Untuk menyampaikan dakwah sudah pasti Ibrahim as. mesti bertemu dan berjumpa dengan 

Namrud. Kebiasaannya untuk bertemu dengan seorang pemerintah yang zalim bukanlah satu 

yang mudah. Oleh sebab itu, apabila dipanggil bertemu dengan Namrud, ia merupakan satu 

peluang yang tidak boleh dilepaskan: 

عَ  َ نْ ف ُوا مَ ل ا َ ق َ ون عُ جِ رْ َ ي هِ  يْ َ ل ِ إ مْ  هُ َّ ل عَ َ ل مْ  هُ َ ل ا  يرا ِ ب لاَّ كَ ِ ا إ ا اذ َ ذ مْ جُ هُ َ ل عَ جَ َ نَ  }ف مِ َ ل هُ  َّ ن ِ إ ا  َ ن ِ ت هَ لِ آ ِ ا ب َ ذ لَ هََٰ

اسِ   َّ ن ل نِ ا ُ ي َعْ ىَٰ أ َ ل هِ عَ ِ ُوا ب ت ْ أ َ ُوا ف ل ا َ يمُ ق اهِ رَ بْ ِ إ هُ  َ ل الُ  َ ق ُ مْ ي هُ رُ كُ ذْ َ ي اى  ت َ ا ف َ ن عْ مِ ُوا سَ ل ا َ ينَ ق مِ لِ ا الظَّ

 } ُونَ د هَ شْ َ مْ ي هُ َّ ل عَ َ   ل

 

Maksudnya: “Maka Ibrahim as. membuat berhala-berhala itu hancur berpotong-

potong, kecuali yang terbesar (induk) dari patung-patung yang lain; agar mereka 

kembali (untuk bertanya) kepadanya. Mereka berkata: Siapakah yang 

melakukan perbuatan ini terhadap tuhan-tuhan kami, sesungguhnya dia 

termasuk orang-orang yang zalim. Mereka berkata: Kami dengar ada seorang 

pemuda yang mencela berhala-berhala ini yang bernama Ibrahim. Mereka 

berkata: (Kalau demikian) bawalah dia dengan cara yang dapat dilihat orang 

banyak, agar mereka menyaksikan” (al-Quran, al-Anbiya’ 21:58-61). 

 

Menurut Hamka (2004), orang yang berkata “bawalah dia dengan cara yang dapat 

dilihat orang banyak agar mereka menyaksikan” ialah pihak yang berkuasa dalam negeri iaitu 

Raja Namrud dan pembesar-pembesarnya. 

Ibrahim as. sengaja tidak keluar bersama mereka dengan alasan sakit (as-Saffat 88-89). 

Peluang yang ada digunakan sepenuh memecahkan semua berhala kecuali berhala yang paling 

besar. Harapan baginda ialah mereka terfikir dan sedar bahawa berhala-berhala itu tidak 

mampu berbuat sesuatu hatta menjaga diri mereka sendiri. Mereka sendiri tidak percaya 

apabila nabi Ibrahim as. mengatakan perbuatan itu dilakukan oleh berhala yang besar. 

 

O3. Membuktikan kebenaran risalah yang dibawa apabila orang ramai melihat Ibrahim as. 

keluar dari api yang besar dengan selamat.  

 

Kebenaran risalah yang dibawa nabi Ibrahim as. nampak dengan jelas di depan mata mereka. 

Nabi Ibrahim as. tidak mengalami sebarang kecederaan walaupun dilontar ke dalam api yang 

menjulang tinggi. Ini menjadi peluang kepada nabi Ibrahim as. menerangkan kebenaran yang 

dibawanya. 

Wahbah az-Zuhaili (2016), dalam tafsirnya menyatakan situasi inilah yang memang 

diinginkan nabi Ibrahim as. Baginda ingin mengungkapkan betapa bodohnya mereka 

menyembah berhala yang tidak mempunyai sebarang kuasa menolong atau memudaratkan 

Menurut Abu al-Fida Ismail (2011), setelah Allah SWT. menyelamatkan Ibrahim as. 

dari bakaran api yang menjulang tinggi, wibawa Namrud pun hilang di kalangan rakyat. 

Rakyat mulai faham bahawa apa yang diagung-agungkan Namrud selama ini palsu dan 

penipuan belaka. Allah SWT. memerintah nabi Ibrahim as. berpindah Seperti mana dalam 

firmanya dalam surah al-Ankabut 26 dan al-Anbiya’ 71: 

 

 فَآمَنَ لَهُ لوُطٌ ۘ وَقَالَ إنِ ِي مُهَاجِرٌ إِلَىَٰ رَب ِي ۖ إنَِّهُ هوَُ الْعَزِيزُ الْحَكِيمُ 

 

Maksudnya: Maka Luth membenarkan (kenabian)nya. Dan berkatalah Ibrahim: 

“Sesungguhnya aku akan berpindah ke (tempat yang diperintahkan) Tuhanku 

(kepadaku); sesungguhnya Dialah Yang Maha Perkasa lagi Maha Bijaksana.” 

(al-Quran, al-Ankabut 29:26) 

dan Firmannya: 

 

يْنَاهُ وَلوُطاا إِلَى الْْرَْضِ الَّتِي بَارَكْنَا فيِهَا لِلْعَالمَِينَ   وَنَجَّ

 

Maksudnya: “Dan Kami seIamatkan Ibrahim dan Luth ke sebuah negeri yang 

Kami telah memberkahinya untuk sekalian manusia.” (al-Quran, al-Anbiya’ 

21:71) 

 

Ancaman/ “Treat” Musuh (T) 

 

T1. Namrud mengaku yang dirinya sebagai tuhan yang boleh menghidup dan mematikan. 

 

Namrud dengan bongkaknya mengaku dapat menghidup dan mematikan. Menurut Qatadah, 

As-Suddi dan Muhammad bin Ishak dalam Siri Kisah Para Nabi (2011), jika Namrud hendak 

membunuh dua orang, lalu diperintahkan bunuh salah seorang dari keduanya dan memaafkan 

yang lainnya, maka dia menganggap telah menghidupkan yang satu dan mematikan yang lain. 

Seperti mana firmanNya:  

 

أنََا  ألََمْ ترََ إِلَى الَّذِي حَاجَّ إبِْرَاهِ } الْمُلْكَ إِذْ قَالَ إبِْرَاهِيمُ رَب ِيَ الَّذِي يحُْيِي وَيمُِيتُ قَالَ   ُ يمَ فيِ رَب ِهِ أنَْ آتاَهُ اللََّّ

َ يَأتِْي بِالشَّمْسِ مِنَ الْمَشْرِقِ فَأتِْ بِهَا مِنَ الْمَغْرِبِ فبَُ  ُ لَا  هِتَ الَّذِي كَ أحُْيِي وَأمُِيتُ ۖ قَالَ إبِْرَاهِيمُ فَإنَِّ اللََّّ فَرَ ۗ وَاللََّّ

 {يهَْدِي الْقوَْمَ الظَّالِمِينَ 

 

Maksudnya: “Apakah kamu tidak memperhatikan orang yang berdebat dengan 

Ibrahim tentang Tuhannya (Allah) kerana Allah telah memberikan kepada orang 

itu pemerintahan (kekuasaan). Ketika Ibrahim as. mengatakan: Tuhanku ialah 

Yang menghidupkan dan mematikan, orang itu berkata: Saya dapat 

menghidupkan dan mematikan. Ibrahim as. berkata: Sesungguhnya Allah SWT. 

menerbitkan matahari dari timur, maka terbitkanlah dia dari barat, lalu 

terdiamlah orang kafir itu dan Allah SWT. tidak memberi petunjuk kepada 

orang-orang yang zalim. (al-Quran, al-Baqarah 2:258)” 

 

 قَالَ أنََا أحُْيِي وَأمُِيتُ 

 

Maksudnya: “Aku dapat menghidupkan dan mematikan” (al-Quran, al-Baqarah 

2:258) 

 

Dalam ayat di atas Namrud dengan jelas mengaku dapat menghidup dan mematikan 

namun akhirnya dia tewas apabila gagal menerbitkan matahari dari barat.  

T2. Raja yang mempunyai kekuasaan memerintah sebuah kerajaan yang besar. 

 

ُ الْمُلْكَ ألَمْ ترََ إِلَى الَّذِي حَ   اجَّ إبِْرَاهِيمَ فِي رَب ِهِ أنَْ آتاَهُ اللََّّ

 

Maksudnya: “Apakah kamu tidak memperhatikan orang yang berdebat dengan 

Ibrahim tentang Tuhannya (Allah) kerana Allah telah memberikan kepada orang 

itu pemerintahan (kekuasaan).” (al-Quran, al-Baqarah 2:258)  

 

Ayat al-Baqarah 258 di atas mengajak Rasulullah saw. dan orang-orang beriman 

memikirkan tentang kezaliman dan kesyirikan Namrud yang telah diberikan pemerintahan 

ketika itu. Seorang pemerintah yang diberi kuasa memerintah telah berlaku sombong, lupa 

diri, zalim, melakukan kesyirikan malah mengaku sebagai tuhan (Prof. Dr. Hamka, Tafsir al-

Azhar Juzuk 1-2-3, Pustaka Panjimas, Jakarta, 1983, ms 30). 

Disebutkan dalam tafsir al-Azhar (2004), raja tersebut ialah Namrud yang memerintah 

sebelum kerajaan Babilon. (Mujahid bin Jabr – murid Ibnu Abbas, Thabari dalam tafsirnnya, 

5/433, Ibnul Jauzi dalam al-Muntadzam fi at-Tarikh), mengemukakan bahawa “dia adalah 

salah seorang raja dunia. Terdapat empat orang raja di dunia, dua orang beriman dan dua lagi 

kafir. Yang mukmin adalah Zulkarnain dan Sulaiman manakala yang kafir adalah Namrud dan 

Bakhtanasar.”  

 

T3. Namrud seorang pemerintah yang kejam 

 

 {قَالوُا ابْنوُا لَهُ بنُْيَاناا فَألَْقوُهُ فِي الْجَحِيمِ }

 

Maksudnya: “Mereka berkata: Dirikanlah suatu bangunan untuk (membakar) 

Ibrahim as.; lalu lemparkanlah dia ke dalam api yang menyala-nyala itu” (al-

Quran, al-Shaffat 37:97). 

 

Menurut tafsir Qurtubi (2017), pemerintah yang dimaksud pada ayat ini adalah 

Namrud bin Kusy bin Kan'an bin Sam bin Nuh. Ia adalah seorang raja pada zamannya. Ia juga 

yang diceritakan dalam kisah pembakar Nabi Ibrahim dan kisah orang yang diserbu oleh para 

nyamuk. Ini adalah pendapat dari Ibn al-‘Abbas, Mujahid, Qatadall Rabi‘, al-Suddi, Ibn al-

Ishaq dan Zayd bin Aslam (al-Qurtubi, t.th.: 621). 

 

 

ألََمْ ترََ إِلَى الذى حَآجَّ { جادل }إبراهيم فِى رِب هِ{ ل }أنَْ ءاتاه الله الملك{ أي حمله بطره بنعمة الله على  

( }قَالَ إبراهيم{ لما قال له من ربك الذي تدعونا إليه؟   ذلك وهو )نمرود( }إِذ{ بدل من )حاجَّ

 

Kita seringkali mendengar sejarah raja-raja dan pemerintah yang zalim di dunia ini. 

Mereka menindas rakyat, merampas barangan, tanaman, ternakan, memaksa isteri-isteri atau 

anak dara, berkahwin secara paksa dengan mereka dan membakar rumah penduduk. Namun 

jarang kita dengar pemerintah yang membakar rakyatnya hidup-hidup seperti yang dilakukan 

oleh Namrud kepada Ibrahim as. dan peristiwa pembakaran orang-orang beriman dalam parit 

yang berapi seperti di dalam surah ke 85, al-Buruj. 

T4. Kaum yang telah menyembah berhala ratusan/ribuan tahun 

 

ا آلِهَةا وَإِ   ذْ قَالَ إبِْرَاهِيمُ لِْبَيِهِ آزَرَ أتَتََّخِذُ أصَْنَاما

 

Maksudnya: “Dan (ingatlah) di waktu Ibrahim as. berkata kepada bapanya, 

Aazar, Pantaskah kamu menjadikan berhala-berhala sebagai tuhan-tuhan?” (al-

Quran, al-An’aam 6:74)  

 

 نَا آبَاءَنَا لهََا عَابِدِينَ قَالوُا وَجَدْ 

 

Maksudnya: “Mereka menjawab: Kami mendapati bapa-bapa kami 

menyembahnya”. (al-Quran, al-Anbiya’ 21:53) 

 

Jawapan yang mereka berikan sangatlah lemah. Mereka tidak ada pengetahuan 

mengapa mereka menyembah berhala-berhala tersebut. Adakah dengan hanya melihat bapa 

atau nenek moyang melakukannya, mereka pun lakukan juga.?  

 

ا فنَظََلُّ لهََا عَاكِفِينَ   قَالوُا نعَْبدُُ أصَْنَاما

 

Maksudnya: “Mereka menjawab: Kami menyembah berhala-berhala dan kami 

senantiasa tekun menyembahnya”. (al-Quran, al-Shu‘ara 26:74) 

 

لِكَ يفَْعَلوُن
 قَالوُا بَلْ وَجَدنَْا آبَاءَنَا كَذََٰ

 

Maksudnya: “Mereka menjawab: (Bukan kerana itu) sebenarnya kami 

mendapati nenek moyang kami berbuat demikian” (al-Quran, al-Shu‘ara 26:71). 

 

Mereka menyembah dan berdoa kepada patung-patung itu dengan tekun kerana 

mengikut perbuatan yang dilakukan oleh nenek moyang mereka, bukan sebab berhala boleh 

mengabulkan doa atau menunai segala hajat mereka. Menurut al-Qurtubi dalam tafsir beliau, 

sikap mereka adalah akibat dari taqlid tanpa alasan dan dalil. Ibrahim as. bertanya soalan 

tersebut agar mereka berfikir Seperti mana ayat berikut:  

 

ونَ   قَالَ هَلْ يسَْمَعوُنكَُمْ إِذْ تدَْعُونَ أوَْ ينَْفعَوُنَكُمْ أوَْ يَضُرُّ

 

Maksudnya: Berkata Ibrahim: “Apakah berhala-berhala itu mendengar (doa)mu 

sewaktu kamu berdoa (kepadanya)?, atau (dapatkah) mereka memberi manfaat 

kepadamu atau memberi mudarat? al-Quran, al-Shu‘ara 26:72” 

 

T5. Raja yang telah diberi kelebihan daya intelek yang tinggi dengan mempunyai kepakaran 

Matematik dan Falak. Dengan ilmu falak itu, dia telah mencipta satu sistem meramal nasib 

yang diberi nama Horoskop dan Palmistry. Dengan ilmu ini, beliau semakin sesat dan 

mengaku tuhan kerana dapat meramal apa yang akan berlaku pada hari esok. Beliau juga 

merupakan orang pertama menggunakan bata yang dibakar untuk membina bangunan 

(https://ms.wikipedia.org/wiki/Raja Namrud diakses pada 26/4/2020). 

Dari maklumat-maklumat yang telah disenaraikan, kita akan melihat bagaimana 

Ibrahim as. menggunakan S (kekuatan) dan O (peluang) untuk mengatasi W (kelemahan) dan 

T (ancaman). Dari maklumat tersebut, kita boleh ringkaskan seperti berikut: 

 

S1 Mendapat bimbingan dan bantuan langsung dari Allah SWT 

S2 Dipilih Allah swt. sebagai kesayangan-Nya 

S3 Dikurniakan ilmu pengetahuan/kecerdikan yang luas 

S4 Sangat taat dengan semua perintah Allah SWT. 

S5 Seorang yang sangat penyabar dengan segala perintah dan larangan Allah SWT 

S6 Dikurniakan ramai keturunan Ibrahim as. sebagai nabi dan rasul 

S7 Memiliki ilmu “haqqul yaqin” 

S8 Seorang yang sangat membenarkan 

S9 Sentiasa berdoa untuk kebaikan semua umat 

O1 Semua penduduk keluar rumah, meninggal rumah ibadah menghadiri pesta 

O2 Bersoal jawab di hadapan Namrud dan kaumnya 

O3 Keluar dari api dengan selamat 

W1 Pengikut yang sedikit 

T1 Raja yang mengaku sebagai tuhan yang boleh menghidup dan mematikan 

T2 Raja yang mempunyai kekuasaan memerintah sebuah kerajaan yang besar 

T3 Namrud seorang pemerintah yang zalim dan kejam 

T4 Kaum yang menyembah berhala ratusan tahun 

T5 Raja yang pakar dalam Matematik dan Falak 

 

Penjanaan SWOT Dakwah Strategik Ibrahim as. 

 

Dari senarai di atas, terdapat 9 (kekuatan), 3 (Peluang), 1 (kelemahan) dan 5 (ancaman). Jika 

disusun secara matriks, ia akan berbentuk demikian: 

 

Perkara Peluang (O) 

O1 O2 O3 

Ancaman (T) 

T1 T2 T3 T4 T5 

Kekuatan (S)  

S1 

S2 

S3 

S4 

S5 

S6 

S7 

S8 

S9 

 

S1O1 S1O2 S1O3 

S2O1 S2O2 S2O3 

S3O1 S3O2 S3O3 

S4O1 S4O2 S4O3 

S5O1 S5O2 S5O3 

S6O1 S6O2 S6O3 

S7O1 S7O2 S7O3 

S8O1 S8O2 S8O3 

S9O1 S9O2 S9O3 

 

S1T1 S1T2 S1T3 S1T4 S1T5 

S2T1 S2T2 S2T3 S2T4 S2T5 

S3T1 S3T2 S3T3 S3T4 S3T5 

S4T1 S4T2 S4T3 S4T4 S4T5 

S5T1 S5T2 S5T3 S5T4 S5T5 

S6T1 S6T2 S6T3 S6T4 S6T5 

S7T1 S7T2 S7T3 S7T4 S7T5 

S8T1 S8T2 S8T3 S8T4 S8T5 

S9T1 S9T2 S9T3 S9T4 S9T5 

https://ms.wikipedia.org/wiki/Raja%20Namrud%20diakses%20pada%2026/4/2020


QALAM International Journal of Islamic and Humanities Research 

Volume 1, Issue 3, 2021 

 

92 

Kelemahan (W) 

W1 

W1O1 W1O2 W1O3 W1T1 W1T2 W1T3 W1T4 

W1T5 

 

Melihat kepada banyaknya kekuatan Ibrahim as yang tersenarai berbanding ancaman 

dari Namrud, secara atas kertas pun Ibrahim as. pasti menang dalam seruan dakwahnya. 

Ancaman-ancaman (T) yang dihadapi oleh Ibrahim as.: 

 

T1 Raja yang mengaku sebagai tuhan yang boleh menghidup dan mematikan 

T2 Raja yang mempunyai kekuasaan memerintah sebuah kerajaan yang besar 

T3 Namrud seorang pemerintah yang zalim 

 

Nama orang yang membantah ajakan nabi Ibrahim as. dalam al-Baqarah 2:258 ialah 

Namrud (Hamka, 1983: 30). Namrud seorang manusia yang diberi Allah SWT. kekuasaan dan 

kerajaan tetapi sombong, lupa diri, merasa megah, merasa sangat berkuasa dan zalim terhadap 

rakyatnya. Mengaku sebagai tuhan. Setiap perkataan yang diucapkan tidak ada batas kerana 

merasakan tidak ada orang yang berani membantah. Menurut Ibn Kathir, Namrud telah 

memerintah lebih dari 400 tahun (Ibn Kathir, 2008: 520). 

Namrud menjawab, akulah yang menghidup dan mematikan. Perkataan ini 

menunjukkan, Ibrahim sedang berhadapan dengan seorang yang sanggup membunuh sesiapa 

saja termasuk Ibrahim sendiri. Ini merupakan satu ancaman yang luar biasa. Untuk 

menghadapinya juga memerlukan keberanian yang luar biasa. Keberanian ini adalah anugerah 

Allah SWT. kepada hambanya yang terpilih. Bukanlah keberanian seumpama hero dalam 

sebuah filem menentang musuhnya dan tahu itu hanyalah satu lakonan 

Bagi menghadapi ketiga-tiga ancaman ini, Ibrahim as. datang membawa risalah 

dengan kekuatan berikut: 

 

S2 Dipilih Allah SWT. sebagai Rasul kesayanganNya 

S7 Memiliki ilmu “haqqul yaqin” 

 

Dalam keadaan kaum Ibrahim as. menyembah bulan, bintang dan matahari, 

menyembah patung-patung berhala dan menyembah raja mereka Namrud, tiba-tiba datang 

seorang lelaki bernama Ibrahim berani membantah. Ibrahim datang berjumpa secara 

bersemuka menerangkan siapakah tuhan sebenar. Tuhan yang boleh menghidup dan 

mematikan sesiapa yang dikehendaki-Nya. Mengadakan benda yang tiada, menghidupkan 

benda yang mati dan sebaliknya. 

Oleh kerana Ibrahim as. “yaqin” bahawa dakwahnya pasti berjaya, segala ugutan 

Namrud tidak memberi kesan langsung baginda. Setiap tuduhan dan dakwaan Namrud 

dijawab Ibrahim as. dengan tenang kerana yaqin dengan pertolongan Allah SWT. 

Ibrahim as. terus berdakwah menghadapi T1 iaitu raja yang mengaku dirinya tuhan 

yang boleh menghidup dan mematikan, T2 iaitu Raja yang mempunyai kekuasaan memerintah 

sebuah kerajaan yang besar dan T3 iaitu Namrud seorang yang zalim dan kejam dengan 

menggunakan kekuatan (S) berikut: 

S3 Seorang yang dikurniakan hidayah kebenaran dan ilmu pengetahuan/kecerdikan yang luas 

S5 Seorang yang sangat penyabar dengan segala perintah dan larangan Allah swt. 

 

Formulasi dan Pemilihan Strategi 

 

Berdasarkan kekuatan-kekuatan Nabi Ibrahim as., ancaman-ancaman yang diberikan Namrud 

telah diatasi seperti berikut: 

 

1. Ibrahim as. dengan berani mengambil keputusan berdepan dan berdebat dengan 

Namrud. Keberanian luar biasa Ibrahim as. bukan atas dasar semangat anak muda 

sahaja. Keberanian ini sudah pasti berdasarkan ilmu pengetahuan yang luar biasa juga. 

Ibrahim as. telah berjaya dalam pelbagai ujian Allah SWT. Sehingga Allah SWT. 

memuji baginda seperti FirmanNya: 

 

{ إبِْرَاهِيمَ رُشْدهَُ مِنْ قبَْلُ وَكُنَّا بِهِ عَالِمِينَ وَلقََدْ آتيَْنَا  } 

 

Maksudnya: “Dan sesungguhnya telah Kami anugerahkan kepada Ibrahim 

hidayah kebenaran dan kecerdikan dari sebelumnya dan adalah Kami Maha 

Mengetahui (keadaan)nya.” (al-Quran, 21:51). 

 

Hamka menyebut bahawa Ibrahim as. diberi kecerdikan dan kecerdasan sebelum 

dilantik menjadi rasul (Hamka,1983: 58).  

 

ِ حَنيِفاا وَلَمْ يكَُ مِنَ الْمُشْرِكِين ةا قَانتِاا لِِلَّّ  إِنَّ إبِْرَاهِيمَ كَانَ أمَُّ

 

Maksudnya: “Sesungguhnya Ibrahim adalah seorang imam yang dapat dijadikan 

teladan lagi patuh kepada Allah SWT dan Hanif (cenderung kepada kebenaran). 

Dan sekali-kali bukanlah dia termasuk orang-orang yang mempersekutukan 

(Tuhan).” (Quran, 16:160) 

 

T1, T2 dan T3 terus disanggah dengan kekuatan-kekuatan berikut: 

 

S1 Mendapat bimbingan dan bantuan langsung dari Allah SWT. 

S7  Memiliki ilmu “haqqul yakin” 

 

Keyakinan penuh dalam diri Ibrahim as. bahawa hidup dan mati adalah milik Allah 

SWT. Kebahagiaan abadi adalah di akhirat, kesakitan di dunia hanyalah sementara. Baginda 

telah dipertontonkan bagaimana Allah swt menghidupkan benda mati. Ibrahim as. telah 

mencapai peringkat “ainul yaqin” iaitu keyakinan yang dialami oleh orang yang telah melewati 

tahap pertama, iaitu ilmu “al yaqin”, sehingga setiap kali dia melihat sesuatu kejadian, tanpa 

melalui proses sebab akibat lagi dia langsung meyakini akan wujud Allah. Firman Allah; 

كِنْ لِ   قَالَ بلََىَٰ وَلََٰ
ۖ قَالَ أوََلَمْ تؤُْمِنْۖ ِ أرَِنِي كَيْفَ تحُْيِي الْمَوْتىََٰ يطَْمَئِنَّ قَلْبِي ۖ قَالَ فَخُذْ أرَْبعََةا وَإِذْ قَالَ إبِْرَاهِيمُ رَب 

ا ثمَُّ ادْعُهُنَّ يَأتْيِنكََ سَعْيااۚ  إِليَْكَ ثمَُّ اجْعَلْ عَلَىَٰ كُل ِ جَبَلٍ مِنْهُنَّ جُزْءا َ عَزِيزٌ   مِنَ الطَّيْرِ فَصُرْهُنَّ  وَاعْلَمْ أنََّ اللََّّ

 حَكِيمٌ 

 

Maksudnya: “Dan (ingatlah) ketika Ibrahim berkata: Ya Tuhanku, 

perlihatkanlah kepadaku bagaimana Engkau menghidupkan orang-orang mati. 

Allah berfirman: Belum yakinkah kamu? Ibrahim menjawab: Aku telah sangat 

yakin, akan tetapi agar hatiku tetap mantap (dengan imanku) Allah berfirman: 

(Kalau demikian) ambillah empat ekor burung, lalu cincanglah semuanya 

olehmu. (Allah SWT. berfirman): Lalu letakkan di atas tiap-tiap satu bukit satu 

bahagian dari bahagian-bahagian itu, kemudian panggillah mereka, nescaya 

mereka datang kepadamu dengan segera. Dan ketahuilah bahawa Allah Maha 

Perkasa lagi Maha Bijaksana.” (al-Quran, al-Baqarah 2:260-261) 

 

Menurut Hamka (1980), Allah SWT. memerintahkan Ibrahim as. mengambil empat 

ekor burung, burung-burung itu hendaklah diajar dan dilatih hingga jinak. Ia dapat disuruh 

terbang dan dapat dipanggil kembali. Seperti mana burung merpati yang menghantar surat 

akan kembali kepada tuan selepas selesai tugasnya. Selanjutnya Allah swt. memerintah agar 

keempat-empat ekor burung tersebut disembelih, dipotong-potong dan digaulkan. Semua 

bahagian-bahagian burung itu diletakkan di empat puncak bukit serta diseru atau dipanggil. 

Semuanya datang dalam bentuk asal di hadapan nabi Ibrahim as (Hamka, 1983: 37). 

 

ا مِلَّةَ إِ   بْرَاهِيمَ حَنيِفاا ۚ وَمَا كَانَ مِنَ الْمُشْرِكِينَ قلُْ إنَِّنِي هَداَنِي رَب ِي إِلَىَٰ صِرَاطٍ مُسْتقَِيمٍ دِيناا قيِمَا

 

Maksudnya: “Katakanlah: Sesungguhnya aku telah ditunjuki oleh tuhanku 

kepada jalan yang lurus, (iaitu) agama yang benar, agama Ibrahim as. yang lurus, 

dan Ibrahim as. itu bukanlah termasuk orang-orang musyrik” (al-Quran, al-

An’am 6:161) 

 

Strategi satu: Strategi yang dipilih Ibrahim as. dalam situasi di atas ialah berdepan dan 

berdebat. 

 

2. Ibrahim menghadapi T4 dengan menggunakan O1, O2, S3 dan S5. Ancaman keempat 

yang dihadapi Ibrahim as. ialah T4 iaitu kaum yang menyembah berhala ratusan tahun. 

Ibrahim menggunakan peluang O1 iaitu semua penduduk keluar rumah, meninggalkan 

rumah ibadah kerana menghadiri pesta. Apabila Ibrahim as. memecahkan semua 

berhala tetapi meninggalkan sebuah berhala yang besar, dia mendapat peluang kedua 

O2 iaitu dipanggil bersoal jawab di hadapan Namrud dan kaumnya. T4 merupakan satu 

suasana yang bukan mudah untuk dibanteras. Mereka telah sekian lama memuja, 

memohon, merayu dan menyembah berhala-berhala tersebut. Mereka juga melihat, 

bapa, datuk dan seluruh keturunan mereka menyembah patung-patung tersebut. 

Kadang kala mereka merasakan apa yang dipinta kepada berhala-berhala itu, seolah-

olah ditunaikan. Walaupun semua itu hanyalah penipuan dari sihir yang dilakukan 

dengan bantuan syaitan-syaitan yang menyesatkan. Dialog antara Ibrahim as. dengan 

Namrud dan pengikutnya berkaitan berhala-berhala yang dipecahkan oleh Ibrahim as. 

diharapkan dapat memberi kesedaran kepada Namrud dan kaumnya. 

 

ذاَ بِآلِهَتنَِا إِنَّهُ  ا لهَُمْ لعََلَّهُمْ إِليَْهِ يَرْجِعوُنَ قَالوُا مَنْ فعََلَ هََٰ لمَِنَ الظَّالِمِينَ قَالوُا سَمِعْنَا فتَاى  فَجَعَلهَُمْ جُذاَذاا إلِاَّ كَبِيرا

ذَ يَذكُْرُهُمْ يُ  ا بِآلِهَتنَِا يَا إبِْرَاهِيمُ قَالُ لَهُ إبِْرَاهِيمُ قَالوُا فَأتْوُا بِهِ عَلَىَٰ أعَْينُِ النَّاسِ لعََلَّهُمْ يشَْهَدوُنَ قَالوُا أأَنَْتَ فعََلْتَ هََٰ

ذاَ فَاسْألَوُهُمْ إِنْ كَانوُا يَنْطِقوُنَ فَرَجَعوُا إِلَىَٰ أَ  نْفسُِهِمْ فقََالوُا إنَِّكُمْ أنَْتمُُ الظَّالِمُونَ ثمَُّ نكُِسُوا قَالَ بَلْ فعََلَهُ كَبيِرُهُمْ هََٰ

ِ مَا لَا ينَْفعَكُُمْ شَ  ؤُلَاءِ ينَْطِقوُنَ قَالَ أفَتَعَْبدُوُنَ مِنْ دوُنِ اللََّّ ٍ  عَلَىَٰ رُءُوسِهِمْ لقََدْ عَلِمْتَ مَا هََٰ كُمْ أفُ  يْئاا وَلَا يَضُرُّ

ِ ۖ أفَلًََ تعَْقِلوُنَ لكَُمْ وَلِمَا تعَْبدُوُنَ مِنْ    دوُنِ اللََّّ

 

Maksudnya: “Maka Ibrahim mengetuk berhala-berhala itu hingga hancur 

berkecai, kecuali yang terbesar (induk) dari patung-patung yang lain, agar 

mereka kembali (untuk bertanya) kepadanya. Mereka berkata: Siapakah yang 

melakukan perbuatan ini terhadap tuhan-tuhan kami, sesungguhnya dia 

termasuk orang-orang yang zalim. Mereka berkata: Kami dengar ada seorang 

pemuda yang mencela berhala-berhala ini yang bernama Ibrahim. Mereka 

berkata: (Kalau demikian) bawalah dia dengan cara yang dapat disaksikan orang 

ramai, agar mereka melihat. Mereka bertanya: Apakah kamu, yang melakukan 

perbuatan ini terhadap tuhan-tuhan kami, hai Ibrahim? Ibrahim menjawab: 

Sebenarnya patung yang besar itulah yang melakukannya, maka tanyakanlah 

kepada berhala itu, jika mereka dapat berbicara. Maka mereka telah kembali 

kepada kesedaran dan lalu berkata: Sesungguhnya kamu sekalian adalah orang-

orang yang menganiaya (diri sendiri), kemudian kepala mereka jadi tertunduk 

(lalu berkata): Sesungguhnya kamu (hai Ibrahim) telah mengetahui bahawa 

berhala-berhala itu tidak dapat berbicara. Ibrahim berkata: Maka mengapakah 

kamu menyembah selain Allah sesuatu yang tidak dapat memberi manfaat 

sedikit pun dan tidak (pula) memberi mudarat kepada kamu? Ah (celakalah) 

kamu dan apa yang kamu sembah selain Allah. Maka apakah kamu tidak 

memahami?” (al-Quran, al-Anbiya’ 21:57-67) 

  

Di dalam peristiwa ini Ibrahim menggunakan kekuatan (S) yang ada pada dirinya 

seperti berikut: 

 

S3 Ilmu pengetahuan/kecerdikan yang luas 

S5 Seorang yang sangat penyabar dengan segala perintah dan larangan Allah SWT. 

 

Seperti mana dalam firman Allah SWT, “Maka Ibrahim mengetuk berhala-berhala itu 

hingga hancur berkecai, kecuali yang terbesar (induk) dari patung-patung yang lain, agar 

mereka kembali (untuk bertanya) kepadanya.” 

Di dalam ayat di atas, kaumnya termasuk Namrud menggunakan Ancaman (T4) iaitu 

kaum yang menyembah berhala ratusan tahun. Malah mereka menganggap orang yang 

memecahkan berhala itu sebagai zalim.  

Dengan kekuatan yang ada pada Ibrahim as. baginda berjaya menyedarkan kaumnya 

bahawa apa yang mereka lakukan selama ini adalah satu perbuatan yang sia-sia, tidak memberi 

sebarang mudarat dan manfaat malah mendapat kutukan dari Allah SWT. Namun Namrud dan 

pembesarnya merasa terhina dan tergugat kerana selama ini dia diagung-agungkan. Dengan 

bengisnya Namrud memerintah agar Ibrahim as. ditangkap dan dibakar. 

Strategi kedua: Strategi yang dipilih Ibrahim as. dari peluang dan kekuatan di atas ialah 

memecah semua berhala kecil dan meninggalkan berhala yang besar dengan kapak tergantung 

di leher atau tangannya. 

 

6.3  Ancaman (T) yang digunakan oleh Namrud ketika ini ialah: 

 

T3 Namrud seorang pemerintah yang kejam dan zalim 

T5 Raja yang pakar matematik dan falak. Mengarahkan bangunan dibina menggunakan 

kepakaran yang ada untuk membakar Ibrahim as. 

 

ُ خَلقَكَُمْ وَمَا تعَْمَلوُنَ قَالوُا ابْنوُا لَهُ بنُْيَاناا فَألَْقوُهُ فِي الْ   جَحِيمِ قَالَ أتَعَْبدُوُنَ مَا تنَْحِتوُنَ وَاللََّّ

 

Maksudnya: Ibrahim berkata: “Apakah kamu menyembah patung-patung yang 

kamu pahat itu? Padahal Allahlah yang menciptakan kamu dan apa yang kamu 

perbuat itu”. Mereka berkata: “Dirikanlah suatu bangunan untuk (membakar) 

Ibrahim as.; lalu lemparkanlah dia ke dalam api yang menyala-nyala itu” (al-

Quran, As-Saffat 37:92-98). 

 

Namrud menggunakan T3 (Raja yang sangat kejam dan zalim) mengarahkan supaya 

Ibrahim dibakar. Oleh kerana api yang sangat besar, Namrud dan pengikutnya tidak dapat 

menghampiri api yang panas itu lalu menggunakan manjaniq untuk melontar Ibrahim ke 

dalam api. Mereka menyangka selesailah riwayat Ibrahim as. apabila dimasukkan ke dalam 

api. Namun sangkaan mereka meleset kerana pertolongan Allah SWT. tiba. 

Seperti yang telah disenaraikan kekuatan-kekuatan (S) Ibrahim yang ada, Baginda 

menggunakan: 

 

S1 Mendapat bimbingan dan bantuan langsung dari Allah SWT. 

S2 Dipilih Allah swt sebagai kesayanganNya 

S7 Memiliki ilmu ainul dan haqqul yaqin 

 

Diriwayatkan oleh Ubay bin Ka’ab, Nabi saw. menceritakan bahawa ketika Ibrahim 

hendak dilontarkan dengan manjaniq, tiba-tiba datanglah malaikat Jibrail bertanya,  ألك حاجة 

“Apakah kamu ada sesuatu permintaan? Ibrahim menjawab ًأماإليك فل “Adapun kepada kamu 

tidak ada” lalu berkata Jibrail: ربك  ,Mohonlah kepada tuhanmu”, Ibrahim menjawab“ فاسال 

 bagiku cukuplah pengetahuan tuhan tentang keadaanku ini daripada“ حسبي من سؤالي علمه بحالي

memohonkan apa-apa kepadaNya” Maka datanglah ketentuan tuhan; “Kami katakan; Hai api! 

Jadi dinginlah kamu dan sejahteralah atas Ibrahim”. Sebagai seorang yang menjadi 

“Khalilullah”, kesayangan Allah SWT, pastilah diberi keutamaan untuk dibantu. 

Sebab itu Namrud dan pembesarnya gagal menahan seruan tauhid Allah SWT. 

Segalanya atas ketentuan Allah SWT jua. Ibrahim as. gagal dibunuh walaupun Namrud 

seorang raja yang kejam mengarahkan Ibrahim as. dibakar. Ibrahim as. keluar dari kobaran 

api yang panas dengan sejahtera dan selamat. Jika penduduk negeri tersebut menolak rahmat 

dan kasih sayang Allah SWT., ramai lagi manusia di tempat lain yang menanti kedatangan 

hidayah Allah SWT. 

Strategi ketiga: Strategi yang dipilih oleh Ibrahim as. apabila ditangkap, diugut bunuh 

dan apabila dilontarkan ke dalam api ialah membaca doa dan mengadu kepada Allah. 

 

ُ وَنعِْمَ الْوَكِيلُ   حَسْبنَُااللََّّ

 

Maksudnya: “Cukuplah Allah menjadi penolong kami dan Allah adalah sebaik-

baik pelindung” (al-Quran, Ali-Imran 3:173) 

 

Ancaman/ “Treat” (T) dari Namrud seterusnya ialah: 

 

T5 Raja yang pakar dalam ilmu Matematik dan Falak  

 

Ibrahim as. menggunakan contoh alam nyata dalam berdebat dengan Namrud, seorang 

yang tidak beriman. Oleh kerana Namrud adalah seorang raja yang mempunyai kepakaran 

matematik dan falak (Wikipedia ensiklopedia bebas), maka Ibrahim menggunakan ilmu 

tersebut mengemukakan hujah. Ilmu falak adalah satu ilmu yang berkaitan bintang, matahari, 

bulan dan planet yang ada di cakerawala. Contoh orang yang hidup dan mati, contoh terbitnya 

matahari. Bukan menggunakan dalil dari kitab suci.  

Ibrahim as. menggunakan contoh yang melemah dan menggugat ilmu yang Namrud 

ada. Kalau betul Namrud bijak dalam ilmu kaji bulan bintang, sila terbitkan matahari dari 

Barat. Ini membuatkan Namrud terdiam. Terdiam kerana dia tahu setakat mana 

kemampuannya ilmu yang dia ada. Ilmu itu pasti tidak dapat melakukan apa yang dicabar oleh 

Ibrahim as. 

Ibrahim as. menggunakan kekuatan (S) berikut menentang ancaman Namrud T5: 

 

S3 Dikurniakan ilmu hidayah kebenaran dan pengetahuan/kecerdikan yang luas 

 

Jika Namrud memiliki ilmu falak, mengenai bulan, bintang, matahari dan cakerawala maka 

Ibrahim as. yang memiliki ilmu dan kecerdikan mengenai cakerawala juga menggunakan ilmu 

yang sama berhujah dengannya. Apabila Ibrahim as. berhujah supaya Namrud menerbitkan 

matahari dari barat ke timur, Namrud tidak mampu membalasnya. 

 

 } رَ فَ ي كَ ذِ َّ ل تَ ا هِ ُ ب َ بِ ف رِ غْ مَ لْ نَ ا ا مِ هَ ِ ب ْتِ  أ َ قِ ف رِ شْ مَ لْ نَ ا سِ مِ مْ الشَّ ِ ب ي  تِ ْ أ َ َ ي ِنَّ اللََّّ إ َ  }ف

 

Maksudnya: “Sesungguhnya Allah menerbitkan matahari dari timur, maka 

terbitkanlah dia dari barat, lalu terdiamlah orang kafir itu” (al-Quran, al-Baqarah 

2:258). 



QALAM International Journal of Islamic and Humanities Research 

Volume 1, Issue 3, 2021 

 

98 

Strategi keempat: Strategi yang digunakan ialah berhujah dengan mantap mencabar 

ilmu yang dimiliki Namrud hingga akhirnya Namrud terdiam, tidak membalas sebarang hujah 

kerana tidak mampu menerbitkan matahari dari barat. Dengan ilmu yang ada pada Namrud, 

perkara itu tidak mampu dia lakukan. 

 

KESIMPULAN 

 

Kajian dakwah strategik kepada pemerintah analisis swot dakwah nabi Ibrahim as. merupakan 

satu kajian yang sangat bermakna dalam dakwah masa kini. Segala permasalahan yang dihadapi 

oleh nabi Ibrahim as. dalam berdakwah dapat di atasi dengan sangat baik. Ancaman 

pembunuhan merupakan suatu yang lumrah. Namun ini tidak menggugat kesungguhan Ibrahim 

as. dalam mengatur strategi dakwah. Cara Ibrahim menghadapi segala permasalahan dan 

ancaman boleh menjadi pedoman dan rujukan kepada pendakwah masa kini. Semua kaedah 

strategik yang telah dilaksanakan nabi Ibrahim as., berpandukan pada satu paksi utama iaitu 

pertolongan Allah SWT. Oleh sebab itu, sudah pasti hubungan dengan Allah SWT. mestilah 

suatu yang wajib diutamakan. Tanpa pertolongan Allah SWT. walau apa pun teknologi, 

peralatan, kewangan dan seumpamanya tidak memberi sebarang makna kerana kemungkinan 

pihak yang didakwahi mempunyai kemampuan yang lebih dari yang kita ada. Apa yang mereka 

tiada ialah pertolongan Allah SWT. 

Atas kesedaran itulah kita dapati ayat-ayat al-Quran di peringkat awal Islam adalah 

berkaitan keimanan kepada Allah SWT, bangun beribadah kepada-Nya satu perdua malam, atau 

kurangi dari satu perdua itu sedikit atau lebih dari satu perdua malam. Perkara ini boleh dirujuk 

dalam surah al-Muzammil ayat 2 dan 3. Nabi Muhamad saw. dan para sahabat dipersiapkan 

dengan kekuatan batin bagi menghadapi dakwah yang sangat mencabar. 

Perancangan Allah SWT. pasti terlaksana. Semua para nabi termasuk Ibrahim as. 

dipersiapkan dengan segala kemampuan yang sesuai dengan musuh yang dihadapi. Mengkaji 

khazanah dakwah nabi Ibrahim as, kekuatan atau kelebihannya, kelemahan atau 

keterbatasannya sebagai manusia, segala peluang yang ada dan ancaman atau halangan musuh, 

akan memberikan ilmu yang sangat berguna buat para pendakwah. Justeru Allah SWT. 

mengajar kita bahawa dakwah perlukan persiapan fizikal dan spiritual. Kekuatan jiwa dan 

perasaan buat bekal menghadapi mehnah dan tribulasi yang bakal mendatang. Hanya yang 

mendapat pertolongan Allah SWT. sahaja yang pasti berjaya. 

Ketiga-tiga objektif yang digariskan dicapai dengan jayanya. Objektif-objektif ini 

dicapai berdasarkan perkara-perkara berikut: 

 

a. Menjelaskan konsep dakwah strategik menurut al-Quran  

 

Konsep dakwah strategik menurut al-Quran diperolehi dengan menggabungkan maksud 

perkataan strategik dengan perkataan dakwah. Hasil dari gabungan dua istilah ini menghasilkan 

satu istilah dakwah strategik yang bermaksud dakwah yang menepati sasaran yang dikehendaki 

Allah swt. di dalam al-Quran. Dakwah yang dirancang dan dilaksanakan berdasarkan kekuatan 

dan kelemahan organisasi serta peluang dan ancaman yang diterima ketika berdakwah. Dari 

maklumat-maklumat tersebut satu strategi yang berkesan dapat dilaksanakan. 

b. Mengenalpasti ayat-ayat al-Quran berkaitan dakwah Ibrahim as. kepada pemerintah 

 

Dr Syauqi Abu Khalil (2006) menyatakan nama Ibrahim as. disebut 69 kali di dalam al-Quran 

melibatkan 25 buah surah. Walau bagaimanapun pengkaji mendapati bilangan ayat yang 

melibatkan dakwah kepada pemerintah ialah sebanyak 19 ayat dari 5 surah seperti berikut: 

Surah al-Anbiya’ 21:53, 58, 59, 60, 61, 62, 63, 68, 69, 70, Surah al-Saffat 37:91, 92, 93, 97, al-

Shu‘ara 26: 71,74 dan 98, Surah al-Baqarah 2:258, al-An’am 6:74 

 

c. Strategi dakwah yang digunakan oleh Nabi Ibrahim as. kepada pemerintah ialah: 

 

Pertama: Ibrahim as. dengan berani mengambil keputusan berdepan dan berdebat dengan 

Namrud. Keberanian luar biasa Ibrahim as. bukan atas dasar semangat anak muda sahaja. 

Keberanian ini sudah pasti berdasarkan ilmu pengetahuan yang luar biasa juga. 

Kedua: Strategi yang dipilih Ibrahim as. dari peluang dan kekuatan yang ada ialah 

memecah semua berhala kecil dan meninggalkan berhala yang besar dengan kapak tergantung 

di leher atau tangannya. 

Ketiga: Strategi yang dipilih oleh Ibrahim as. apabila ditangkap, diugut bunuh dan 

apabila dilontarkan ke dalam api ialah membaca doa dan mengadu kepada Allah SWT. 

Maksudnya: “Cukuplah Allah SWT menjadi penolong kami dan Allah adalah sebaik-baik 

pelindung” 

Keempat: Strategi yang digunakan ialah berhujah dengan mantap mencabar ilmu yang 

dimiliki Namrud hingga akhirnya Namrud terdiam, tidak membalas sebarang hujah kerana 

tidak mampu menerbitkan matahari dari barat. Dengan ilmu yang ada pada Namrud, perkara 

itu tidak mampu dia lakukan. 

